
Haradinaj:
'Trepça'
duhet të

kthehet në
burim jete

Presidenti i vendit, Hashim Thaçi,
ka thënë se të gjithë e dinë mirë se
dialogu me Serbinë për normaliz-
imin e marrëdhënieve në mes të dy
shteteve është i pashmangshëm dhe
i domosdoshëm. Në konferencën
"Zëri i popullit rreth 'finales së
madhe' ndërmjet Kosovës dhe
Serbisë", Thaçi ka thënë se opsioni i
ruajtjes së status quos në raportet
në mes të Kosovës dhe Serbisë, i cili
është mbështetur dhe ende
mbështetet nga disa, është treguar i
gabuar dhe i paqëndrueshëm

LËSHOHET NË
QARKULLIM
PULLA POSTARE
‘PARKU
NACIONAL BLINAJA’ F. 8

ZGJEDHEN ANËTARËT E
KOMISIONIT TË GRANTEVE
PËR VITIN 2019 F. 9

PËR PROGRAMIN
NDËRSHTETËROR 

GËRBESHI: DËNIM I RËNDË,
ANKOHEM NË SHKALLËN 
E DYTË F. 16

MKRS-ja, MBI GJYSMË 
MILIONI EURO PËR GJASHTË
FEDERATA F. 16

FAQE 3

KËSHILLA
PROFESIONALE
PËR EKIPIN
NEGOCIATOR
TË KOSOVËS F. 11

Prof. LLisen BBASHKURTI

FLET PËR "EPOKËN E RE", HAXHI SHALA 

ÇELAJ: BASHKËPUNIMI 
ME SHOQËRINË CIVILE, 
I DOMOSDOSHËM PËR 
PROCESIN INTEGRUES F. 6

MAPL-JA: PETICIONI PËR
BASHKIMIN E MITROVICËS,
JOLIGJOR F. 5

FAQE 4-5

FAQE 9

THAÇI: RUAJTJA E STATUS
QUOS ME SERBINË, OPSION I
GABUAR DHE I PAQËNDRUESHËM

TAKSA TË 
MBETET DERISA
T’I ARRIJË 
EFEKTET

Deputeti i Kuvendit të Kosovës nga radhët e Nismës
Socialdemokrate, Haxhi Shala, ka bërë me dije se taksa 100 për
qind ndaj produkteve të Serbisë nuk duhet të hiqet derisa të 

arrihen efektet për çfarë është vendosur. Në këtë intervistë
dhënë për gazetën "Epoka e re", Shala ka thënë se Nisma

Socialdemokrate e mbështet kryeministrin Haradinaj
deri në fund rreth kësaj çështje. Deputeti Shala nuk

beson se taksa mund ta çojë vendin në zgjedhje të
parakohshme. Madje, sipas tij, do të ishte gabim i

madh nëse vendi do të shkonte në zgjedhje të reja
për shkak të taksës ndaj mallrave serbe

TIRANË, 220 SHKURT - Kuvendi i
Shqipërisë nuk do t'i zhvillojë
punimet e paracaktuara për
sot (e enjte), gjatë seancës
plenare të njoftuar por ende
pa caktuar orarin e mbajtjes
së saj.

Opozita ka paralajmëruar prej
së shtunës, në fundin e
protestës së dhunshme të
zhvilluar para Kryeministrisë,
se do ta vijonte atë përpara
Parlamentit gjatë kësaj të
enjteje, një institucion që

sipas kreut demokrat Lulzim
Basha nuk ekziston më.
Ndërkohë, kryeparlamentari
Gramoz Ruçi, pritet të dalë
me një deklaratë për mediet.
Nuk dihet ende se çfarë do të
thuhet, por burime të Top

Channel thonë se ndoshta do
t'i jepet mundësia opozitës të
ulet në dialog për të zgjidhur
krizën politike, e për të mos
vijuar me hapin ekstrem të
djegies së mandateve, siç
është njoftuar

Protesta e opozitës, Kuvendi anulon seancën e së enjtes

BEOGRAD, 220 SHKURT - Ministri i
Punëve të Jashtme të Serbisë,
Ivica Daçiq, ka thënë se vënia
e kufirit me Kosovën nuk
është propozim zyrtar, por ide
e zyrtarëve shtetërorë. Sipas
tij, nëse kjo ide bëhet propoz-
im zyrtar, atëherë do të kalojë
në Kuvendin e Serbisë si dhe

për të do të vendosin qytetarët
përmes referendumit.
Komentet e ministrit Daçiq u
bën pas takimit me ministrin
e Jashtëm të Burundit,
Ezechiel Nibigira.
Megjithatë, të martën Daçiqi
pati deklaruar se vënia e kufir-
it me Kosovën është propozim

zyrtar i Serbisë. Disa orë pas
kësaj deklarate, presidenti i
Serbisë, Aleksandar Vuçiqi,
tha se ideja për "vënien e
kufirit ndërmjet shqiptarëve
dhe serbëve në Kosovë e Serbi
është dhënë nga vetë ai që
para dy vjetësh". "Nuk kam
çfarë të komentoj. Këtë e kam

thënë para dy vitesh", 
tha Vuçiqi. 
Çështja e ndryshimit të kufirit
mes Kosovës dhe Serbisë
është përmendur disa herë
edhe nga presidenti i Kosovës,
Hashim Thaçi, i cili e 
quan këtë proces "korrigjim i
kufijve".

Serbia mund të mbajë referendum për Kosovën 

SHKUP, 220 SHKURT - Kryeministri i
Republikës së Maqedonisë së
Veriut, Zoran Zaev të mërkurën
ka pranuar një letër nga 
presidenti i Shteteve të
Bashkuara të Amerikës, Donald
Trump, me të cilën e ka
përgëzuar për ratifikimin dhe
zbatimin e Marrëveshjes së
Prespës. Trumpi thotë se kjo
është arritje më e madhe 
historike për Ballkanin që nga
nënshkrimi i marrëveshjes së
Dejtonit dhe dëshmon për

udhëheqjen tuaj të guximshme. 
"Në emër të popullit amerikan,
ju përgëzoj për ratifikimin dhe
zbatimin e Marrëveshjes së
Prespës. Kjo është arritje më e
madhe historike për Ballkanin që
nga nënshkrimi i marrëveshjes
së Dejtonit dhe dëshmon për
udhëheqjen tuaj të guximshme.
Me përpjekjet tuaja dhe të
kryeministrin Tsipras keni arritur
të siguroni një të ardhme të qën-
drueshme dhe me prosperitet, jo
vetëm për vendet tuaja, por për

të gjithë rajonin", ka shkruar
Trumpi, ka njoftuar Alsat. 
Ai thotë se vendi juaj tani do të
zërë vendin që i takon në
Aleancën Veri-atlantike si
Republika e Maqedonisë së

Veriut. "Shpresoj që Marrëveshja
e Prespës të shërbejë si një
frymëzim për vendet e tjera në
rajon. Marrëveshja thekson të
vërtetën thelbësore që me gux-
imin politik dhe aftësinë për t'u

përqendruar në përfitimet afatg-
jate kundrejt rreziqeve në plan
afatshkurtër, udhëheqësit mund
të bëjë kompromise të vështira të
nevojshme për të drejtuar vendet
e tyre në rrugën për një të
ardhme më të ndritshme. Edhe
një herë përgëzoj lidershipin dhe
angazhimin për të sjellë këtë 
proces deri në fund, që nga 
negociatat, ratifikimi e deri në
zbatimin e plotë të saj. Maqedonia
Veriore është një partner i madh i
Shteteve të Bashkuara të
Amerikës. Ne jemi të lumtur që ne
do t'ju presim si aleatin tonë të 
30-të në NATO, dhe të vazhdojmë
përpjekjet tona të përbashkëta 
për të siguruar paqen dhe 
prosperitetin në Ballkanin
Perëndimor", ka shkruar presidenti
amerikan Donald Trump, në
letrën dërguar kryeministrit
maqedonas, Zoran Zaev.

Trumpi i shkruan Zaevit, e përgëzon për 
zbatimin e Marrëveshjes së Prespës 

Këshilli Kombëtar i PD-së voton djegien 
e mandateve të deputetëve

TIRANË, 220 SHKURT - Këshilli
Kombëtar i Partisë Demokratike
ka vendosur unanimisht pro dje-
gies së mandateve parlamentare
nga deputetët e PD-së. Në mbled-
hjen e së mërkurës në selinë blu,
asnjë nga të pranishmit nuk është
shprehur kundër propozimit të
kryetarit të PD-së, Lulzim Basha
për të bërë nul mandatet e
ligjvënësve të saj.
Me propozim të kryetarit të PD-së
Lulzim Basha, grupi parlamentar
i tha 'po' djegies së mandateve
parlamentare dhe tashmë vendi-
mi u vulos përfundimtar edhe
nga Këshilli Kombëtar duke kri-

juar një rast të paprecedent.
Bashkë me deputetët, lista
pasuese po firmos mospranimin
e mandateve. Sot (e enjte) pritet
që dosja me deklaratat për lënien
e mandateve të dorëzohet në
Kuvend.
Kryedemokrati Lulzim Basha ka
folur para mbështetësve të
mbledhur në selinë e PD-së ku
Këshilli Kombëtar i kësaj force
vendosi unanimisht djegien e
mandateve parlamentare. Basha
tha se deputetët e PD-së do jenë
në krah të qytetarëve si qytetarë të
thjeshtë dhe se PD-ja iu bind
urdhrit të sovranit, duke theksuar

se do ta çojmë betejën deri në
fund. "Këshilli Kombëtar vendosi
djegien e mandateve me efekt të
menjëhershëm. Në këtë 20 shkurt
viti 2019, 28 vjet pas rrëzimit të

simbolit të diktaturës më të egër
që ka përjetuar Evropa, shqiptarët
do kenë përkrah PD-në. Njerëzit
tanë do të jenë në krah të qyte-
tarëve si qytetarë të thjeshtë për të

vendosur se kurrë më në Shqipëri
të mos vendoset një regjim tjetër
diktatorial. Kurrë më të drejtat e
njeriut të mos shkelen siç kanë
ndodhur këto 5 vjet, që vendit t'i
rikthehen zgjedhjet e lira e të
ndershme. Pas urdhrit të sovranit,
i cili ushtoi fuqishëm në protestën
më të madhe të 16 shkurtit ne nuk
kemi asnjë rrugë tjetër dhe zgjed-
him t'i bindemi urdhrit të sovran-
it. Sovrani është populli, jeni ju.
Përmes këtij vendimi të vështirë
dhe të paprecedentë ne synojmë
të çojmë deri në fund betejën
tonë për vlerat evropiane", ka
thënë Basha. 

Presidenti i ShBA-së, Donald Trump, në letrën
dërguar kryeministrit të Maqedonisë së Veriut,
Zoran Zaev, përveçse e përgëzon atë për arritjen
e marrëveshjes për zgjidhjen e problemit me
emrin me Greqinë, shpreh bindjen që
Marrëveshja e Prespës të shërbejë si një 
frymëzim për vendet e tjera në rajon

Shqipe HHETEMI

PRISHTINË, 220 SHKURT - Të
mërkurën në Prishtinë është
mbajtur konferenca "Zëri i 
popullit rreth 'finales së madhe'
ndërmjet Kosovës dhe Serbisë",
e organizuar nga Instituti
Kërkimor për Çështje Evropiane
dhe të Zhvillimit (RIDEA), ku
morën pjesë përfaqësues të 
institucioneve dhe liderë partish.
Presidenti i vendit, Hashim
Thaçi, ka thënë se më tepër se
një vit jemi duke diskutuar për
procesin më të rëndësishëm që
kemi si shtet, nga i cili në masë të
madhe varet qëndrueshmëria
afatgjatë e Republikës së Kosovës
dhe anëtarësimi i saj në OKB,
NATO dhe Bashkim Evropian.
"Të gjithë e dimë mirë se dialogu
me Serbinë për normalizimin e
marrëdhënieve në mes të dy
shteteve është i pashmangshëm
dhe i domosdoshëm. Ne duam
që njëherë e përgjithmonë ta
qartësojmë raportin tonë si shtet
me shtetin e Serbisë, që mund të
arrihet vetëm përmes një dialogu,
i cili ka objektiva të qarta, por
edhe mbështetjen ndërkom-
bëtare, në radhë të parë të 
ShBA-së dhe të BE-së", u shpreh
presidenti Thaçi. 
Kreu i shtetit theksoi se u bënë
njëzet vjet nga përfundimi i
luftës dhe Kosova e Serbia ende
nuk kanë arritur marrëveshje të
mirëfilltë që do ta bënte paqen,
bashkëpunimin dhe fqinjësinë e
mirë, vlera të sigurta dhe të
përhershme të këtyre relacioneve.
"Mbi një shekull kemi pasur
armiqësi në raportet Kosovë -
Serbi. Tani edhe unë besoj
fuqishëm në këtë qëndrim, se ka
ardhur koha për ta lënë prapa
armiqësinë që ka prodhuar 
tragjedi të njëpasnjëshme në
Kosovë dhe për ta bërë 
marrëveshjen gjithëpërfshirëse
për normalizimin e marrëdhënieve
në mes të dy shteteve", ka thënë
presidenti Thaçi, duke e bazuar
konkludimin e vet në tri 
argumente.

Së pari, presidenti Thaçi ka thënë
se opsioni i ruajtjes së status
quos në raportet në mes të
Kosovës dhe Serbisë, i cili është
mbështetur dhe ende
mbështetet nga disa, është
treguar i gabuar dhe i 
paqëndrueshëm. "Mendoj se
status quoja nuk paraqet as
vendnumërim, por është kthim
prapa. Në dymbëdhjetë muajt e
fundit ka përkeqësim dhe regres
në raportet e Kosovës dhe të
Serbisë. Nuk kam kurrfarë 
dyshimi që nëse këtë vit nuk do
ta bëjmë marrëveshjen, ligjërisht
detyruese në mes të Kosovës dhe
Serbisë, do të hyjmë në një zonë
të rrezikshme të këtyre
raporteve, që mund ta destabili-
zojë gjithë rajonin. Pra, përvoja e
vitit të fundit vetëm e ka sforcuar
bindjen time që ka ardhur koha
për ta arritur këtë marrëveshje
historike në mes të dy shteteve",
ka thënë Thaçi. 
Së dyti, sipas tij, vitin e kaluar të
gjithë kërkonim me ngulm që
ShBA-ja të ketë, në mënyrën më
të drejtpërdrejtë të mundshme,
një rol vendimtar në këtë dialog
dhe në bërjen e marrëveshjes
gjithëpërfshirëse në mes të
Kosovës dhe Serbisë. "Letra që
në muajin dhjetor mora nga
presidenti Trump ishte një 
konfirmim i drejtpërdrejtë i
përkushtimit politik dhe historik
të ShBA-së për të na ndihmuar të
dy shteteve, që ta arrijmë 
marrëveshjen ligjërisht detyruese",
ka thënë ai.
Së treti, presidenti Thaçi ka thënë
se të gjithë ne, në skenën e
larmishme politike kosovare, e
kemi një qëndrim unik se cili
duhet të jetë emri dhe mbiemri i
marrëveshjes për normalizimin
e marrëdhënieve në mes të
Kosovës dhe Serbisë. "Njohja
eksplicite reciproke midis dy
shteteve është çelësi që hap
dyert e kësaj marrëveshjeje dhe
mbyllë armiqësinë shekullore.
Dhe pikërisht këto ditë, në letrat
e presidentit Trump dhe të 
sekretarit të shtetit, Mike
Pompeo, drejtuar lidershipit

kosovar, kemi marrë garancitë
më të qarta dhe më të fuqishme
të mundshme nga ShBA-ja, se
kjo marrëveshje historike 
në mes të Kosovës dhe Serbisë
nënkupton njohjen reciproke",
ka thënë presidenti Thaçi. 
Ndërsa kur bëhet fjalë për 
njohjen formale eksplicite në
mes të Republikës së Kosovës
dhe Republikës së Serbisë, presi-
denti Thaçi ka thënë se do të ishte
njeriu më i lumtur në Kosovë
nëse ajo do të bëhej pa kurrfarë
dialogu shtesë, pa bisedime të
reja të rënda në Bruksel dhe pa
asnjë kompromis të dyanshëm. 
Zëvendëskryeministri i Kosovës,
Fatmir Limaj, njëherësh bashkë-
drejtues i delegacionit shtetëror
për bisedime me Serbinë, ka
thënë se Qeveria e Kosovës ka
bërë përpjekje serioze që për herë
të parë faktori politik të 
bashkohet dhe të ndërtohet një
konsensus sa më i gjerë në dialog. 
Limaj ka thënë se ideja dhe
detyra e të gjithëve është të 
kthehet në binarë ky proces. Ai ka
thënë se Kosova nuk është në

presion të kohës, por në presion
të arritjes së një marrëveshje të
mirë. Limaj ka deklaruar se nuk
mund të ketë normalizim të
raporteve mes dy vendeve për sa
kohë që nuk ka njohje reciproke.
"Forcat politike në Kosovë duhet
t'i lënë mënjanë interesat partiake,
por të bëhen bashkë. Si
Delegacion Shtetëror e kemi bërë
një dokument i cili ka marrë
mbështetje nga krerët e institu-
cioneve. Kuvendi tash e ka në
dorë dhe të vendosë në mënyre
që të kemi një zë. Ne jemi të 
gatshëm për dialog. Ajo që humb
Kosova është me ikë nga 
tavolina", ka shtuar Limaj.
Në këtë konferencë ka folur edhe
kryetari i Lëvizjes Vetëvendosje,
Albin Kurti. Ai ka thënë se spektri
politik duhet të bashkohet rreth
asaj se çfarë dëshiron Kosova
karshi Serbisë. Duke iu referuar
ideve për korrigjim apo ndryshim
të kufirit, Kurti ka pohuar se
askush nuk ka të drejtë t'i falë
Serbisë tokën e Kosovës. "As
dëshmorët ndër varre po u
ngritën nuk kanë drejtë të falin

tokë të Kosovës e lëre më të 
gjallët", është shprehur Kurti. Ai
ka shtuar se Kosova dhe Serbia në
procesin e dialogut të zhvilluar
deri më tani kanë arritur shumë
marrëveshje, por ato duhet të
kthehen në Kuvendin e Kosovës
për t'u shqyrtuar. "Karshi Serbisë
nuk është i rëndësishme vetëm
konsensusi ynë. Është e rëndë-
sishme edhe fuqia e shtetit. Kur e
ke shtetin për toke, konsensusi
partiak e politik nuk është 
ndonjë vlerë e madhe. Pra, 
paralelisht me bashkimin tonë
për kërkesat kundrejt Serbisë, ne
duhet ta forcojmë edhe shtetin
tonë", ka thënë Kurti.
Kurse nënkryetari i Lidhjes
Demokratike të Kosovës, Lutfi
Haziri, i cili është edhe kryetar i
Komunës së Gjilanit, ka thënë se
nuk ka opsion dhe nuk ka 
alternativë tjetër veç dialogut për
zgjidhjen e çështjeve të pazgjid-
hura. Haziri ka thënë se në fazën
e fundit të dialogut, në radhë të
parë duhet të ketë një legjitimitet
politik dhe ky legjitimitet duhet
të arrihet në Kuvendin e Kosovës. 

Thaçi: Ruajtja e status quos 
me Serbinë, opsion i gabuar 

dhe i paqëndrueshëm
Presidenti i vendit, Hashim Thaçi, ka thënë se
të gjithë e dinë mirë se dialogu me Serbinë për
normalizimin e marrëdhënieve në mes të dy
shteteve është i pashmangshëm dhe i domos-
doshëm. Në konferencën "Zëri i popullit rreth
'finales së madhe' ndërmjet Kosovës dhe
Serbisë", Thaçi ka thënë se opsioni i ruajtjes së
status quos në raportet në mes të Kosovës dhe
Serbisë, i cili është mbështetur dhe ende
mbështetet nga disa, është treguar i gabuar
dhe i paqëndrueshëm

Mbahet konferenca "Zëri i popullit rreth 'finales së madhe' ndërmjet Kosovës dhe Serbisë"

Gjatë kësaj konference Instituti
Kërkimor për Çështje
Evropiane dhe të Zhvillimit
(RIDEA) ka prezantuar edhe
një sondazh që u jep përgjigje
disa prej dilemave kryesore që
e karakterizojnë dialogun e
fazës finale ndërmjet Kosovës
dhe Serbisë. Nga gjetjet e
prezantuara, mes të tjerash, u
tha se 62 për qind e qytetarëve

mbështesin vazhdimin e dia-
logut në formatin aktual.
Shkëmbimin e territoreve mes
Kosovës dhe Serbisë, në këm-
bim të njohjes dhe anë-
tarësimit të Kosovës në
Organizatën e Kombeve të
Bashkuara (OKB), e kanë
mbështetur vetëm 30 për qind
e qytetarëve të Kosovës. Sipas
këtij sondazhi, status quon

aktuale mes Kosovës dhe
Serbisë e mbështesin vetëm 16
për qind e qytetarëve të anket-
uar, kurse vetëm 10 për qind
kanë treguar përkrahje për
idenë e krijimit të asociacionit
të komunave me shumicë
serbe, me kompetenca ekzeku-
tive, në këmbim të njohjes de
fakto të pavarësisë së Kosovës
nga Serbia.

Shkëmbimi i territoreve Kosovë - Serbi
mbështetet nga 30 për qind e qytetarëve

Muhamet KKOCI

PRISHTINË, 220 SHKURT - Deputeti i
Kuvendit të Kosovës nga radhët
e Nismës Socialdemokrate,
Haxhi Shala, ka deklaruar se 
ky subjekt politik e përkrah
kryeministrin Ramush Haradinaj
në qëndrimin për taksën ndaj
produkteve serbe. Ai ka thënë se

taksa duhet të qëndrojë deri në
arritjen e efekteve të saj. Në këtë
intervistë dhënë për gazetën
"Epoka e re", Shala ka vlerësuar
se partnerët e koalicionit 
qeverisës duhet të bisedojnë me
miqtë amerikanë dhe të gjejnë
një konsensus rreth kësaj 
çështje. "Taksa ndaj produkteve
serbe duhet të qëndrojë derisa
t'i arrijë efektet për çfarë është

vendosur. Në momentin që
taksa arrin efektet, atëherë
Qeveria e Republikës së Kosovës
duhet ta rishikojë mundësinë e
tërheqjes apo zvogëlimit të saj",
ka thënë Shala.
Deputeti i Nismës
Socialdemokrate ka theksuar se
kërkesat e vazhdueshme të
ShBA-së për pezullim të taksës
nuk i konsideron presion. Sipas

tij, Kosova me miqtë e vet 
çdoherë duhet të gjejë një
mirëkuptim. "Nuk është presion,
por kërkesë e miqve tanë
amerikanë, të cilët dëshirojnë ta
vazhdojnë dialogun për 
normalizim të marrëdhënieve
në mes të Kosovës dhe Serbisë,
në mënyrë që të vijmë 
deri te marrëveshja ligjërisht e
obligueshme që është njohja
reciproke në mes të dy shteteve.
Njëkohësisht me miqtë tanë
amerikanë duhet të ulemi dhe
të bisedojmë në lidhje me 
çështjen e taksës. Duhen të 
gjejmë një gjuhë të përbashkët
me amerikanët, sepse me miqtë
çdoherë mund të gjesh gjuhë të
përbashkët në lidhje me shumë
çështje jo vetëm për taksën", ka

thënë ai.
Shala nuk beson se kjo çështje
mund ta çojë vendin në zgjedhje
të parakohshme. Madje, sipas
tij, do të ishte gabim i madh
nëse vendi do të shkonte në
zgjedhje të reja për shkak të 
taksës ndaj mallrave serbe.
"Besoj se as PDK-ja dhe as 
partnerët e tjerë të koalicionit
qeverisës nuk janë të interesuar
të shkojnë në zgjedhje për shkak
të taksës ndaj mallrave serbe.
Kushdo që mendon se për këtë
çështje vendi duhet të shkojë në
zgjedhje e ka gabim. Besoj se një
veprim i tillë është gabim edhe
për atë subjekt politik dhe për
vetë qytetarët e Kosovës", është
shprehur Shala, duke shtuar se
subjekti i tij polik është i 

Flet për "Epokën e re", Haxhi Shala 

Taksa të mbetet deri

Deputeti i Kuvendit të Kosovës nga radhët e Nismës Socialdemokrate, Haxhi
Shala, ka bërë me dije se taksa 100 për qind ndaj produkteve të Serbisë nuk duhet
të hiqet derisa të arrihen efektet për çfarë është vendosur. Në këtë intervistë dhënë
për gazetën "Epoka e re", Shala ka thënë se Nisma Socialdemokrate e mbështet
kryeministrin Haradinaj deri në fund rreth kësaj çështje. Deputeti Shala nuk beson
se taksa mund ta çojë vendin në zgjedhje të parakohshme. Madje, sipas tij, do të
ishte gabim i madh nëse vendi do të shkonte në zgjedhje të reja për shkak të 
taksës ndaj mallrave serbe

gatshëm çdoherë për zgjedhje. 
I pyetur për mundësinë e një
qeverie gjithëpërfshirëse,
deputeti Shala ka thënë se
Nisma Socialdemokrate çdoherë
është pro unifikimit të spektrit
polik karshi Serbisë. "Dakordimi
i të gjitha subjekteve politike
karshi Serbisë, qoftë në një 
koalicion qeverisës më të gjerë,
qoftë në unifikim vetëm për 
dialog, është i mirëseardhur për
vendin", ka thënë Shala.

"Epoka ee rre": Z. Shala, sërish
janë shfaqur mendimet e
ndryshme të dy partnerëve
kryesorë të koalicionit qeverisës
rreth taksës. Si i ka parë Nisma
Socialdemokrate këto qëndrime?
Shala: Ne si parti politike që nga

fillimi i kemi dhënë mbështetje
kryeministrit Haradinaj jo vetëm
për taksën ndaj produkteve
serbe, por edhe në çështje të 
tjetra që janë në shërbim të
interesave të vendit. Pra, qysh
në nisje të presionit ndërkom-
bëtar për këtë çështje në adresë
të kryeministrit, ne si Nismë
kemi deklaruar se e mbështesim
z. Haradinaj për taksën edhe në
shumë çështje të tjera.

"Epoka ee rre": Pra, pavarësisht
prej presionit ndërkombëtar,
mendoni se taksa duhet të 
qëndrojë?
Shala: Taksa ndaj produkteve
serbe duhet të qëndrojë derisa
t'i arrijë efektet për çfarë është
vendosur. Sapo taksa arrin 

efektet, atëherë Qeveria e
Republikës së Kosovës duhet t'i
rishikojë mundësinë e tërheqjes
apo zvogëlimit të saj.

"Epoka ee rre": ShBA-ja
vazhdimisht po kërkon nga
Qeveria që ta pezullojë këtë
taksë në mënyrë që t'i jepet një
shans dialogut. Si i keni parë
kërkesat e vazhdueshme
amerikane për këtë çështje?
Shala: Nuk është presion, por
kërkesë e miqve tanë
amerikanë, të cilët dëshirojnë ta
vazhdojnë dialogun për 
normalizim të marrëdhënieve
në mes të Kosovës dhe Serbisë,
në mënyrë që të vijmë deri te
marrëveshja ligjërisht e 
obligueshme që është njohja
reciproke në mes të dy shteteve.
Njëkohësisht me miqtë tanë
amerikanë ne duhet të ulemi
dhe të bisedojmë në lidhje me
çështjen e taksës. Duhen të 
gjejmë një gjuhë të përbashkët
me amerikanët, sepse me miqtë
çdoherë mund të gjesh gjuhë të
përbashkët në lidhje me shumë
çështje, jo vetëm për taksën.

"Epoka ee rre": Refuzimi i 
pezullimit të taksës besoni se
mund t'i lëndojë raportet
Kosovë - ShBA?  
Shala: Nuk thashë se duhet të
refuzohet ajo që po kërkojnë
miqtë tanë, por se me miqtë
duhet të bisedohet çdoherë. Pra,
duhet t'i shterim të gjitha
mundësitë që të arrijmë një
konsensus ose alternativën më
të mirë, e cila është në shërbim
të interesave të vendit.   

"Epoka ee rre": Partneri i madh i
koalicionit qeverisës, PDK-ja, së
fundi ka përmendur edhe
mundësinë e rrëzimit të
Qeverisë dhe zgjedhjeve të reja,
nëse nuk pezullohet taksa.
Besoni se taksa mund ta çojë
vendin në zgjedhje të
parakohshme?
Shala: Nëse flasim për zgjedhje
Nisma është e gatshme për
zgjedhje dhe nuk u frikësohet
zgjedhjeve asnjëherë. Mirëpo
mendoj se nuk bën as të 
mendojmë që vendi të shkojë në
zgjedhje të reja shkaku i një
takse ndaj mallrave serbe. Besoj
se as PDK-ja dhe as partnerët e
tjerë të koalicionit qeverisës nuk
janë të interesuar të shkojnë në
zgjedhje për shkak të taksës
ndaj mallrave serbe. Kushdo që
mendon se për këtë çështje
vendi duhet të shkojë në 
zgjedhje e ka gabim. Besoj se një
veprim i tillë është gabim edhe
për atë subjekt politik dhe për
vetë qytetarët e Kosovës. Për
çështje të tjera mund të 
shkojmë në zgjedhje dhe ne
jemi të gatshëm, por për shkak
të taksës nuk besoj se vendi

duhet të shkojë në zgjedhje.

"Epoka ee rre": Pra, koalicioni
qeverisës po funksionon,
pavarësisht prej mospajtimeve
rreth taksës?
Shala: Besoj se deri në këtë
moment që po flas koalicioni
qeverisës është duke funk-
sionuar jashtëzakonisht mirë
dhe është duke i kryer detyrat të
cilat i ka para vetes.

"Epoka ee rre": Si opsion i 
mundshëm është përmendur

edhe mundësia e formimit të
një qeverie gjithëpërfshirëse, në
të cilën do të hynin të gjitha
subjektet politike. Cili është
qëndrimi i Nismës
Socialdemokrate për këtë ide?
Shala: Çdoherë Nisma ka bërë
thirrje për unifikim të spektrit
politik karshi Serbisë. Pajtimi i
të gjitha subjekteve politike
karshi Serbisë, qoftë në një 
koalicion qeverisës më të gjerë,
qoftë në unifikim vetëm për 
dialog, është i mirëseardhur për
vendin.

sa t’i arrijë efektet

MITROVICË, 220 SHKURT - Ideja e
kryetarit të Mitrovicës së Jugut,
Agim Bahtiri, që të bashkohet
Mitrovica, nuk ka gjetur
përkrahje në Ministrinë e
Administratës dhe Pushtetit
Lokal (MAPL). Përmes një
vendimi kjo ministri ka
refuzuar kërkesën e qytetarëve
të Komunës së Mitrovicës
Jugore për bashkim me atë
Veriore. Iniciativa e Bahtirit
është përcjellë edhe me një
peticion të nënshkruar nga
rreth 17 mijë qytetarë të
Mitrovicës Jugore për
ndryshimin dhe plotësimin e
Ligjit për kufijtë administrativë
të komunave.
MAPL-ja përmes këtij vendimi
ka kërkuar nga Kuvendi i
Kosovës ta refuzojë nismën

legjislative meqë nuk i 
përmban kushtet dhe kriteret e
përcaktuara me Ligjin për
nisma legjislative. 
Inicimi i peticionit të qytetarëve
të Komunës së Mitrovicës së
Jugut, nga ana e kryetarit Agim
Bahtiri, pasoi me dorëheqjen e
katër kryetarëve serbë të 
komunave veriore të Kosovës.
Peticioni me nënshkrimet e
qytetarëve për bashkimin e
qytetit të Mitrovicës më 16
janar i ishte dorëzuar Kuvendit
të Kosovës.
Kryetari i Kuvendit, Kadri
Veseli, i cili e kishte pranuar
peticionin, kishte thënë se do të
trajtojë atë në mënyrë serioze
dhe se peticioni do të shkojë në
komision përkatës parlamentar
për proces të verifikimit.

MAPL-ja: Peticioni
për bashkimin e
Mitrovicës, joligjor

PRISHTINË, 220 SHKURT (ER) -
Ministri i Mbrojtjes, Rrustem
Berisha, dhe komandanti i
Forcës së Sigurisë së Kosovës
(FSK), gjenerallejtënant
Rrahman Rama, kanë pritur të
mërkurën një delegacion nga
Aleanca Veri-Atlantike (NATO),
në krye me Jonathan Parish,
zëvendësasistent i Sekretarit
Gjeneral të NATO-s për
Operacione si dhe drejtorin e

Operacioneve dhe Misioneve të
NATO-s, Michel Soula.
Ministri Berisha dhe gjeneral
Rama zhvilluan takime të
ndara me delegacionin e
NATO-s, në të cilat u bisedua
kryesisht për situatën e sigurisë
në Kosovë dhe rajon, për 
zhvillimet rreth tranzicionit të
FSK-së, marrëdhëniet Kosovë -
NATO dhe perspektivën e
këtyre marrëdhënieve në të

ardhmen.
Krerët e FSK-së e njoftuan 
drejtorin e operacioneve të
NATO-s mbi zhvillimin e 
FSK-së, për planet për të
ardhmen, rikonfirmuan 
vullnetin e Kosovës për
avancimin e marrëdhënieve
me KFOR-in, NATO-n si dhe
konfirmuan vendosmërinë e
Kosovës për anëtarësim në
NATO.

Delegacion i lartë i NATO-s vjen në Kosovë, njoftohet me tranzicionin e FSK-së

Qendresa RRAMA

PRISHTINË, 220 SHKURT - Në punë-
torinë "Dialogu me shoqërinë
civile në procesin e integrimit
evropian", në kuadër të projektit
të bashkëpunimit të GIZ-MIE
me OShC (Organizatat e
Shoqërisë Civile), me temën
"Procesi i integrimit evropian
dhe bashkëpunimi më i mirë me
OShC", zëvendësministri i
Integrimit Evropian, Lirak Çelaj,
ka theksuar se qëllimi i kësaj
punëtorie është që ta thellojë
dialogun me shoqërinë civile

dhe palët e tjera të interesuara në
kuadër të procesit integrues, si
dhe përfshirjen e tyre në 
zbatimin e reformave. "Dialogu
duhet të jetë më i qëndrueshëm,
gjithashtu të zgjerohet duke
përfshirë më aktivisht institu-
cionet shtetërore që zbatojnë
reformat përkatëse. Për përfshirje
më aktive dhe më substanciale të
shoqërisë civile për definimin e
prioriteteve të nivelit politik në
kuadër të Agjendës për Reforma
Evropiane (ERA)", ka thënë Çelaj,
duke shtuar se prioritetet e reja
janë duke u negociuar me
Komisionin Evropian dhe, sipas

tij, së shpejti ky dokument, së
bashku me draftin e planit të ri të
veprimit, do të diskutohen 
hollësisht me OShC-në, përmes
një dialogu gjithëpërfshirës dhe
transparent. "Kemi krijuar një
mekanizëm për konsultime me
organizatat e shoqërisë civile dhe
palë të tjera të interesuara,
bazuar në Udhëzuesit që 
rregullon këtë proces", ka thënë
ai. Sipas Çelajt, ky udhëzues
obligon Ministrinë e Integrimit
Evropian që të organizojë dy
mbledhje konsultuese në 
kuadër të secilit nënkomitet të 
stabilizim-asociimit.

Çelaj: Bashkëpunimi me shoqërinë civile, 
i domosdoshëm për procesin integrues

TIRANË, 220 SHKURT (ER) - Gjatë 
vizitës zyrtare në Shqipëri,
Koordinatori Nacional për
Kulturë, Rini dhe Sport në
Qeverinë e Republikës së Kosovës,
Rexhep Hoti, është takuar të
mërkurën me kryeministrin e
Shqipërisë, Edi Rama.
Koordinatori Hoti gjatë këtij 
takimi ka shpalosur në pika të
shkurtra Programin Nacional për
Rininë dhe realizimin e tij në
Kosovë, si dhe i ka prezantuar
kryeministrit Rama Programin
Ndërshtetëror për Rininë, të cilit i
propozoi ta implementojë edhe
për nxënësit e studentët e
Shqipërisë. "Ne në Kosovë nga dje
kemi filluar realizimin e Programit
Nacional për Rininë me garën e
Kreativitetit Kulturor dhe
Mendimit Kritik nëpër të gjitha
shkollat e Republikës së Kosovës.
Përgjatë punës së programit për
nxënësit dhe studentët kemi 
hartuar për ju Programin Nacional
dhe Ndërshtetëror për Rininë në
të cilin parashihet realizimi i 
garave në tri fusha: Kreativitet
Kulturor dhe Mendim Kritik,

Dituri dhe në Sport. Ky program
mundëson bashkëpunimin mes
dy shteteve nëpërmjet nxënësve
dhe studentëve për më të mirin e
tyre si dhe i nxitë ata që të garojnë
së bashku në nivel ndërshtetëror",

ka thënë Hoti. 
Kryeministri Rama e ka përkrahur
idenë e koordinatorit Hoti për pro-
gramin, duke thënë se do ta ketë
mbështetjen e tij. "Jam i gatshëm
ta mbështes këtë program dhe ne

do t'i shohim hapat strategjikë me
cilët mund ta fillojmë
bashkëpunimin. Ky program e
ngre sportin në një nivel shumë
më të lartë sesa që është aktualisht
nëpër shkollat tona. Nuk kam

dyshim se ky program duhet 
filluar, andaj ju duhet t'i vazhdoni
konsultimet për detajet e 
programit me Ministrinë e
Arsimit, Sportit dhe Rinisë", është
shprehur kryeministri Rama.

Rama e Hoti diskutojnë për Programin
Ndërshtetëror për Rininë

Zëvendësministri i Integrimit Evropian, Lirak Çelaj, ka thënë se 
fuqizimi i bashkëpunimit me shoqërinë civile për procesin integrues është 
i domosdoshëm. Ai ka thënë se duhet përfshirje më aktive dhe më 
substanciale e shoqërisë civile për definimin e prioriteteve të nivelit politik
në kuadër të Agjendës për Reforma Evropiane (ERA)

Faton DDËRMAKU

PRISHTINË, 220 SHKURT - Presidenti i
Kosovës, Hashim Thaçi, ka marrë
pjesë të mërkurën në konferencën
e MCC-së "Women in Energy
Scholarship Program", ku për
vajza është hapur periudha e
aplikimit për bursa studimore në
ShBA në sektorin e energjisë.
Presidenti Thaçi ka thënë se në
vitet e pas pavarësisë janë investu-

ar afër 200 milionë euro në 
renovimin e objekteve shkollore
dhe është përmirësuar dukshëm
infrastruktura shkollore. "Kemi
rritur rrogat e punëtorëve në
arsim që të kenë të ardhura sa më
të dinjitetshme dhe mbi mesa-
taren e rajonit", ka thënë Thaçi.
Megjithatë, sipas tij, jemi 
dëshmitarë të dy momenteve të
mosbalancimit në arsim dhe 
tregun e punës. "E para, në një anë
kemi papunësi të madhe, në anën
tjetër shumë kompani ankohen se
nuk po gjejnë ekspertë dhe 
punëtorë të kualifikuar. Po ashtu,
në disa sektorë gratë e Kosovës
kanë më pak mundësi punësimi
sesa burrat. Ekziston një diskrim-
inim që fillon që nga arsimi apo
edhe në familje, si dhe shohim
disa degë të tëra fakultetesh që
kanë mungesë të vajzave 
studente. Prandaj po gëzohem që
sot Fondacioni i Mileniumit të
Kosovës, së bashku me MCC-në,
po ndërmerr një hap për t'i
adresuar këto dy çështje", ka
thënë presidenti Thaçi. 
Kreu i shtetit ka thënë se MCC-ja
ka ndarë një milion euro për bursa
për vajzat dhe gratë e Kosovës që
të studiojnë në Amerikë. Në këtë
mënyrë, ai ka thënë se do t'i 
ndihmohet ekonomisë sonë të
ketë më shumë ekspertë të
energjisë, në kohën kur Kosova po
përgatitet për investime të mëdha

në sektorin e energjisë. "Po ndih-
moni vajzat dhe gratë e Kosovës të
kenë një shans ta zbusin pabaraz-
inë në sektorin e energjisë, ku 90
për qind e të punësuarve janë
meshkuj. Si president i Republikës
dhe nënshkrues i marrëveshjes në
mes të Kosovës dhe MCC-së jam
krenar që sot po shoh rezultatet e
para të kësaj marrëveshjeje. Jam i
gëzuar që këto fonde do ta prekin
jetën e shumë vajzave dhe grave
që do të bëhen lidere në sektorin e

energjisë", ka thënë ai.
Presidenti Thaçi ka shtuar se
ndihma gjeneroze e MCC-së, e
USAID-it apo edhe e ushtrisë
amerikane do ta arrijë qëllimin
vetëm nëse Kosova është në paqe
me vetveten dhe me fqinjët.
"Asnjë investitor nuk vjen në një
rajon ku flitet për luftë apo për
tensione. Asnjë vend i ri i punës
nuk krijohet nëse nuk u përkush-
tohemi parimeve të tregut të lirë,

të bashkëpunimit rajonal, por
edhe parimeve të luftimit të kor-
rupsionit. Ëndrra përfundimtare e
Kosovës, shtet i suksesshëm e
prosperues, që e ndajmë së
bashku me aleatët amerikanë,
realizohet vetëm nëse dalim nga
status quoja. Prandaj uroj që ky
projekt dhe këto investime të
MCC-së në popullin e Kosovës të
plotësohen, të rriten dhe të

shumëfishohen duke punuar për
realizimin e objektivave të 
përbashkëta që kemi me qeverinë
amerikane", ka thënë presidenti
Thaçi.
Presidenti ka pritur të mërkurën
edhe një delegacion të lartë të
MCC-së, në krye me
zëvendëspresidenten e Kongresit
dhe Çështjeve Publike, Karen
Sessions, si dhe udhëheqësin për
Evropë, Azi, Pacifik dhe Amerikë
Latine në MCC, Jonathan Brooks.
Përfaqësuesit e Fondit të
Mileniumit të Mijëvjeçarit (MCC)
janë takuar edhe me anëtarët e
Komisionit për Zhvillim
Ekonomik, Infrastrukturë, Tregti,
Industri dhe Zhvillim Rajonal, me
të cilët është diskutuar për
mundësitë e bashkëpunimit të
ndërsjellë, në projekte të 
përbashkëta që do të ndikonin në
zhvillimin ekonomik të vendit.

Një delegacion i Korporatës së Sfidave të Mijëvjeçarit (MCC) është duke qëndruar për vizitë në Kosovë

Kosova po përgatitet për investime 
të mëdha në sektorin e energjisë

Republika e Kosovës po përgatitet për investime
të mëdha në sektorin e energjisë. Kështu është
thënë të mërkurën në konferencën e MCC-së
"Women in Energy Scholarship Program", ku
për vajza është hapur periudha e aplikimit për
bursa studimore në ShBA në sektorin e
energjisë. Më tej u tha se MCC-ja është duke
zbutur pabarazinë në sektorin e energjisë

Delegacionin e Korporatës së
Sfidave të Mijëvjeçarit (MCC) e
ka pritur në takim edhe ministri i
Financave, Bedri Hamza. Me
këtë rast, Hamza e ka njoftuar
zëvendëspresidenten e MCC-së,
Karen Sessions, për të arriturat e
Kosovës ndër vite, me zhvillimet
makro-fiskale, si dhe me planet
zhvillimore për të ardhmen. Po

ashtu, Hamza ka theksuar se
Ministria e Financave përkrah
gjithmonë marrëveshjet me
MCC-në si dhe ka ndihmuar për
përmbushjen e obligimeve që ka
Kosova. Ndërsa zëvendëspresi-
dentja e Korporatës së Sfidave të
Mijëvjeçarit, Karen Sessions, në
emër të delegacionit ka 
falënderuar ministrin Hamza

për mbështetjen e ofruar nga ana
e Ministrisë së Financave si dhe e
ka përgëzuar ministrin për 
stabilitetin makro-fiskal që ka
Kosova. Ajo ka pohuar se falë
përmbushjes së kushteve të
parapara nga MCC-ja për
Kosovën shteti ynë është 
kualifikuar për ndihma më 
madhore nga MCC-ja.

Edhe ministri i Zhvillimit
Ekonomik, Valdrin Lluka, ka pirur
në takim delegacionin e
Korporatës së Sfidave të
Mijëvjeçarit (MCC), të kryesuar
nga Karen Sessions,
zëvendëspresidente dhe Jonathan
Brooks, zëvendëspresident i
Departamentit të Operacioneve
Kompakte. Lluka i ka falënderuar
përfaqësuesit e MCC-së për 

vizitën dhe i ka informuar ata
rreth zhvillimeve në sektorin e
energjisë, si është gjendja dhe
cilët janë hapat të cilat do të
ndiqen në të ardhmen. "Sektori
energjetik në total do të ketë tre
miliardë euro investime kushtuar
energjisë në përgjithësi, energjisë
efiçiente dhe asaj të ripërtrishme",
ka thënë ministri Lluka. 
Ministri Lluka i informoi edhe

rreth termocentralit "Kosova e
Re", zhvillimeve dhe ndikimit që
do të ketë në ajër. "Për sa i përket
termocentralit të ri 'Kosova e Re',
edhe pse do ta ketë bazën prej
qymyri, do të investohet në të dhe
do ta ketë teknologjinë më të 
fundit e cila përpunon dhe filtron
lëndën djegëse që të mos ketë
ndotje të madhe", u shpreh Lluka. 
Karen Sessions, zëvendëspresi-

dente e Departamentit për
Marrëdhënie me Jashtë, tha se
sektori energjetik është prej 
programeve kryesore nga e cila do
të përfitojë Kosova. "Tash e sa vite
MCC është e vendosur në Kosovë
dhe është duke bërë studime për
implementimin e programeve që
parashihen. Energjia është prej
pikave kryesore që Kosova do të
përfitojë", u shpreh Sessions.

Përfaqësuesit e MCC-së informohen rreth termocentralit ‘Kosova e Re’

Hamza pret në takim delegacionin e MCC-së

Prishtinë, 20 shkurt - Posta e
Kosovës nga e mërkura ka
lëshuar në qarkullim të rregullt
emisionin e ri të pullave
postare me titull "Parku
nacional Blinaja". Përmes
pamjeve të pullave postare
dhe bllokut filatelik, filatelia e

Postës së Kosovës ka prezantu-
ar njërin prej perlave natyrore,
Parkun Nacional "Blinaja", i
cili gjendet në kilometrin e 32-
të në juglindje të Prishtinës
dhe që nga viti 1955 është nën
mbrojtjen e autoriteteve si
"Rezervat i mbrojtur". 

Parku nacional "Blinaja" shtri-
het në një hapësirë rreth tre
mijë hektarë. Pjesa më e
madhe është e mbuluar me
pyje, por bukuri të veçantë i
japin 30 liqene artificiale të kri-
juara për nevojat e shtazëve të
egra, të cilët mbajnë statusin e

specieve në zhdukje apo
specie të rralla. Fauna e
"Blinajës" numëron 700 specie
të kafshëve të egra, si: kaprolli
(Capreolus capreolus), derri i
egër (Sus scrofa), dreri bri
lopatë (Dama dama), derri i
rëndomtë (Cervus elaphus) etj.

Lëshohet nnë qqarkullim ppulla ppostare ""Parku nnacional-BBlinaja"

PRISHTINË, 220 SHKURT - Nën
udhëheqjen e ministrit të
Financave, Bedri Hamza, të
mërkurën është mbajtur takimi i
komisionit të granteve, ku është
bërë përzgjedhja e anëtarëve të
rinj të këtij komisioni për vitin

2019. Në përputhje me Ligjin e
Financave të Pushtetit Lokal,
përzgjedhja e anëtarëve të rinj u
bë me short, ku për vitin 2019
anëtarë të rinj të këtij komisioni u
zgjodhën kryetari i Komunës së
Skenderajt, Dragashit, Podujevës,

si dhe kryetari i Komunës së
Graçanicës. Me këtë rast, ministri
Hamza ka përgëzuar anëtarët e
deritanishëm për punën dhe
kontributin e tyre në komisionin
e granteve, si dhe ka uruar 
anëtarët e rinj për përzgjedhjen,

duke i inkurajuar ata të përkush-
tohen gjatë angazhimeve të tyre
në këtë komision, me qëllim të
përmirësimit të jetës së qyte-
tarëve në të gjitha komunat e
Kosovës. Ky komision përbëhet
nga nëntë anëtarë, prej të cilëve

katër janë anëtarë nga Qeveria,
një nga Komisioni për Buxhet në
Kuvend, si dhe katër anëtarë të
tjerë janë nga niveli komunal që
përfaqësohet nga tri komuna
shumicë dhe një komunë
pakicë.

Zgjedhen anëtarët e komisionit 
të granteve për vitin 2019

Drejtori i ri i ATK-së zotohet për fuqizim 
të partneritetit me sektorin privat

PRISHTINË, 220 SHKURT -
Administrata Tatimore e Kosovës
(ATK) do ta vazhdojë
bashkëpunimin me Odën
Ekonomike Amerikane në
Kosovë me qëllim të ruajtjes së
partneriteti të ngushtë derisa,
përveç dialogut me sektorin 
privat, do të angazhohet edhe për
përmirësimin e të bërit biznes në
përgjithësi. Kjo u tha të
mërkurën, në një takim që 
drejtori i ri i përgjithshëm i 
ATK-së pati me drejtuesit dhe
anëtarët e Odës Ekonomike
Amerikane në Kosovë. 

Drejtori i përgjithshëm i ATK-së,
Ilir Murtezaj, ka thënë se do të
angazhohet për raporte të mira
me tatimpaguesit duke i 
inkurajuar t'i adresojnë tek
ATK-ja çështjet me të cilat ata
përballen, duke premtuar trajtim
objektiv të tyre. Ai ka thënë se roli
i ATK-së është edhe për 
përmirësimin e mjedisit për të
bërë biznes dhe kjo do të jetë në
fokus të punës së tij. 
Murtezaj ka thënë se do ta 
vazhdojë bashkëpunimin e
ngushtë me Odën Amerikane,
por edhe me përfaqësuesit e tjerë

të sektorit privat, ndërsa ka 
përmendur nxjerrjen e vendimit
sqarues publik për trajtimin 
tatimor të kontratave afatgjata
ndërtimore, si një hap për
tejkalimin e një problemi me të
cilën janë përballë bizneset e 
sektorit të ndërtimtarisë. 
Drejtuesit dhe anëtarët e Odës
Amerikane u zotuan për partner-
itet konstruktiv me Administratën
Tatimore të Kosovës, duke pasur
parasysh që ky institucion, së
bashku me Doganën, janë ndër
institucionet më të rëndësishme
në operimin e bizneseve.

Albulena SS. MMAVRAJ

MITROVICË, 220 SHKURT - "Mënyra
më e mirë për ta shpërblyer
sakrificën e atëhershme të mina-
torëve, luanëve të nëntokës sonë,
është kthimi i 'Trepçës' në burim
jete. Kemi pasur vështirësi e do të
kemi, por më besoni se jemi në
të drejtën tonë dhe nuk do të
ndalemi të punojmë me secilin,
qoftë pozitë apo opozitë, veri
apo jug. Do të punojmë me
secilin për rikthimin e 'Trepçës'.
Sot minatorët i uroj për statutin e

'Trepçës' dhe urime për
'Trepçën', kompani sipas ligjit të
Kosovës", kështu ka thënë
kryeministri i Republikës së
Kosovës, Ramush Haradinaj, në
fjalën e tij gjatë shënimit të 30-
vjetorit të grevës së minatorëve.
Kryeministri Haradinaj ka thënë
se nuk është e rastësishme që
janë mbledhur sot dhe nuk është
e rastësishme shkuarja në
minierën e Stan Tërgut. "Për të
gjithë ne ka më shumë
domethënie sesa vetë kujtimi për
një hap të atëhershëm, për një
akt që është çmuar lart dhe ka

bërë kthesën, pra greva e mina-
torëve. Ne sot nuk kemi ardhur
këtu vetëm ta kujtojmë atë sakri-
ficë të atëhershme, por kemi ard-
hur ta konfirmojmë se atëherë e
kemi ditur çfarë duam, po ashtu
e dimë edhe sot", ka theksuar
kryeministri Haradinaj, duke
shprehur dëshirën se e duan një
"Trepçë" që është një burim jete
jo vetëm për Shalën, Mitrovicën
e për Kosovën, por burim jete për
të gjithë.
Njëkohësisht kryeministri
Haradinaj ka vlerësuar se
"Trepça" si burim jete është
mjaft i rëndësishëm pasi ndër-
lidh plot sektorë të tjerë të jetës
sonë. "Meqenëse kanë shkuar tri
dekada e ne nuk kemi mundur
ende ta rikthejmë këtë burim në
jetë të ekonomisë sonë, vendit
tonë, atëherë është momenti i
duhur të themi se duhet të na
vijë marre se si e kemi lënë
'Trepçën' kaq gjatë kështu, si e
kemi lënë që 20 vjet pas çlirimit.

Fakti se sot e kemi votuar statutin
e 'Trepçës' mund të na ngushël-
lojë, por nuk mjafton. Ne nuk e
kemi regjistruar ende 'Trepçën'
si kompani në bazë të ligjit.
Duhet të regjistrohet. Janë
aksionarët që duhet t'i marrin
përgjegjësitë. Aksionarë janë
edhe minatorët", ka thënë
Haradinaj, duke kërkuar që pjesa
e "Trepçës" në jug sa më shpejt
duhet t'i dorëzojë të gjitha mate-
rialet e nevojshme për regjistrim.
Po ashtu, siç bëri të qartë kryem-
inistri Haradinaj, "Trepça" në
veri duhet ta përgatisë të gjithë
materien e nevojshme për të
gjithë punëtorët në mënyrë që të
drejtat e aksionarëve të zbato-
hen. Pas regjistrimit të "Trepçës"
si kompani, kryeministri
Haradinaj vlerësoi se atëherë
menaxhmenti dhe të gjithë që
marrin vendime për "Trepçën"
duhet ta diskutojnë një plan
veprimi se si do të veprojnë dhe
do t'i qasen "Trepçës". Pas

fjalimit, kryeministrit Haradinaj
iu dha edhe një mirënjohje nga
kryetari i Sindikatës së "Trepçës",
Shyqyri Sadiku. 
Ndërkaq menaxheri i ndërmar-
rjes "Trepça", Xhevdet Tahiri,
duke kujtuar grevën e para 30
vjetësh, ka thënë se kjo ishte një
rezistencë gjithëkombëtare, pasi
aty u bashkua mbarë populli
shqiptar, duke apeluar që kjo
sakrificë e bërë në të kaluarën sot
duhet të shërbejë për unifikim
në drejtim të arritjes së objekti-
vave zhvillimore në ndërmarrjen
"Trepça".
Në tetor të vitit 2016 Kuvendi i
Kosovës kishte miratuar Ligjin
për "Trepçën", kurse këtë vit ka
miratuar edhe statutin e
"Trepçës", që i hapi rrugë
regjistrimit të ndërmarrjes si
shoqëri aksionare, ku 80 për qind
e aksioneve janë të Qeverisë së
Kosovës dhe 20 për qind janë
aksione të punonjësve të
"Trepçës".

HARADINAJ: ‘TREPÇA’ 
DUHET TË KTHEHET 

NË BURIM JETE

Kryeministri Ramush Haradinaj ka thënë se 
situata në të cilën është gjiganti metalurgjik
"Trepça", pas përfundimit të luftës së fundit,
është turpëruese. Në ceremoninë e shënimit të
30-vjetorit të grevës së minatorëve në Stantërg
kreu i Qeverisë ka thënë se mënyra më e mirë
për ta shpërblyer sakrificën e atëhershme të
minatorëve është kthimi i "Trepçës" në burim jete

PRISHTINË, 220 SHKURT (ER) -
Kryetari i Prishtinës, Shpend
Ahmeti, ka shkarkuar nga pozi-
ta e drejtorit të Arsimit në këtë
komunë, Jonuz Salihajn. Një
vendim të tillë Ahmeti e ka
marrë pas kërkesës nga
Aleanca për Anshmërinë e
Kosovës (AAK), pjesë e së cilës
është Salihaj. Dega e AAK-së në
Prishtinë ka bërë me dije se
shkarkimi i Salihajt është bërë
për shkak të perfomancës jo të
kënaqshme. "Pas shumë 
ankesave të qytetarëve në

adresë të z. Jonuz Salihaj për
mospërgjigje, për mospërfillje,
për anashkalime dhe injorim,
gjithashtu në bazë të analizës
së ekspertëve tanë të arsimit,
niveli i tij i performancës 
profesionale nuk ka qenë i
kënaqshëm", është thënë në
reagimin e Degës së AAK-së në
Prishtinë. Sipas AAK-së, Këshilli
Drejtues i Degës së AAK-së në
Prishtinë me votim unanim ka
kërkuar nga Shpend Ahmeti
largimin e Jonuz Salihajt nga
detyra e drejtorit të Arsimit.

AAK-ja tregon arsyet
e shkarkimit të Jonuz
Salihajt nga pozita e
drejtorit të Arsimit

MALISHEVË, 220 SHKURT (ER) - Në
mbledhjen e dytë të rregullt të
Komitetit për Politikë dhe
Financa (KPF) në Malishevë,
të kryesuar nga kryesuesi
Rrahim Morina, është 
rekomanduar të ndihmohen
financiarisht tre qytetarë të
kësaj komune për nevoja
shëndetësore. Ky rekomandim
është përcjellë për votim në
Kuvendin Komunal të
Malishevës. Po ky komitet ka

shqyrtuar marrjen e vendimit
në lidhje me kërkesën nr.
01/78 të datës 24 janar 2019, e
parashtruar nga kryetari i
fshatit Tërpezë e Poshtme, për
ndërtimin e xhamisë. Nga
anëtarët e KPF-së është
kërkuar që të plotësohet 
dokumentacioni me peticionin
e banorëve të tre fshatrave,
nënshkrimet e kryesive dhe të
tregohet origjina e financave
për projektin në fjalë.

Rekomandohet të 
ndihmohen financiarisht
tre qytetarë për nevoja
shëndetësore nga
Malisheva

PRISHTINË, 220 SHKURT (ER) -
Drejtori për Planifikim
Strategjik dhe Zhvillim të
Qëndrueshëm, Genc Bashota,
në një konferencë për medie ka
bërë me dije se për projektin e
parkingut nëntokësor përballë
Fakultetit të Filologjisë janë dy
kompani garuese. "Jemi në
fazën e zgjedhjes së operatorit.
Për momentin i kemi dy kom-
pani garuese. Forma e kon-

tratës është publiko-private.
Numri i vendparkingjeve është
minimum 500. Hapësira mbi
do të jetë gjelbëruese. Ky pro-
ces i përzgjedhjes së kom-
panive ka zgjatur deri në tetor
të vitit 2018. Në garë janë dy
kompani 'Nuha' dhe 'Jaha
Company'. Pas përzgjedhjes
janë edhe dy hapa",  ka thënë
Bashota. 
Gjithashtu, Bashota ka bërë me

dije se dy kompani të tjera janë
tërhequr nga gara dhe se nuk ka
ndonjë informatë pse ka ndod-
hur një gjë e tillë. Ai ka shprehur
optimizëm se gjatë këtij viti do
të fillojë procesi i ndërtimit të
parkingut nëntokësor. "Nëse
shkon sipas planit, brumi është
gati. Në verë të këtij viti veçse
do të fillojë procesi i ndërtimit
të parkingut nëntokësor", ka
thënë Bashota.

Bashota: Në verë pritet të
nisë ndërtimi i parkingut 
nëntokësor në Prishtinë

FERIZAJ, 220 SHKURT (ER) - Kryetari i
Komunës së Ferizajt, Agim Aliu,
ka nxjerrë një urdhëresë, sipas së
cilës, ndalohet vrasja, keqtrajti-
mi dhe garat me kafshë. Komuna
e Ferizajt ka bërë me dije se ata
që nuk e respektojnë këtë urd-
hëresë do të gjobiten nga 100
deri në 5 000 euro. "Në funksion
të zbatimit të Ligjit për përku-
jdesjen e kafshëve dhe me qëllim
eliminimin e fenomenit të vras-
jeve, keqtrajtimit dhe organizim-
it të garave me kafshë, i pari i
Ferizajt, Agim Aliu, sot ka marrë

një urdhëresë përmes së cilës
ndalohet vrasja, keqtrajtimi dhe
organizimi i garave të
kundërligjshme me kafshë në
gjithë territorin e Ferizajt. Kjo
urdhëresë, zbatimin e së cilës do
ta bëjë Inspektorati i Komunës,
mëton ta minimizojë këtë
fenomen në gjithë territorin e
Ferizajt, duke paraparë edhe
gjoba ndaj shkelësve të kësaj
urdhërese nga 100 deri në 5 000
euro", ka njoftuar Komuna e
Ferizajt. Sipas kësaj komune, tra-
jtimi i kafshëve dhe kujdesi ndaj

tyre tashmë po merr formë insti-
tucionale përmes këtij akti të
ndëshkuar nga kryetari Agim
Aliu. "Komuna e Ferizajt inkura-
jon qytetarët t'i denoncojnë
rastet kur hasin në fenomene të
tilla të cilat janë fatale dhe të
parikuperueshme për jetën shta-
zore në territorin e Ferizajt, duke
i paraqitur shkelësit e kësaj urd-
hërese pranë Inspektoratit të
Komunës dhe Drejtorisë së
Bujqësisë dhe Pylltarisë", është
thënë në njoftimin e kësaj
komune.

Ferizaj me urdhëresë 
ndalon vrasjen, keqtrajtimin
dhe garat me kafshë

Tanimë Kosova ka themeluar
ekipin shtetëror të përfaqësimit
në negociatat me Serbinë 
për arritjen e marrëveshjes 
përfundimtare me të. Ekipi
negociator ka përpiluar 
draft-platformën dhe ia ka
paraqitur Kuvendit të Kosovës
për diskutim, përmirësim dhe
miratim. Këta janë dy hapa
shumë të rëndësishëm që po
vënë procesin e bisedimeve nga
pala e Kosovës mbi baza
kushtetuese, ligjore dhe 
institucionale, duke garantuar
njëherazi legjitimitet, trans-
parencë, llogaridhënie dhe bazë të
gjerë vendimmarrëse. Mbas këtyre
dy hapave procesi i përgatitjes për
negociata vazhdon. Ka shumë 
elementë që nevojiten të merren
parasysh por, mbi të gjitha, tre
janë shumë të rëndësishëm.

1. NNdarja ee rroleve 
në eekip, uuniteti ddhe 

diversiteti

Ekipi negociator i Kosovës ka një
përbërje të plotë dhe të pasur
me individë që kanë formim të
ndryshëm, edukim të
larmishëm, përvojë të pasur dhe
individualitete të veçanta. Kjo
përbërje jep mjaft mundësi 
që ekipi të realizojë një perfor-
mancë ku të ruhen njëherazi e të
balancuara edhe uniteti i
domosdoshëm për një ekip 
përfaqësues shtetëror, por edhe
diversiteti i nevojshëm për
dinamikë brenda tij. 
Uniteti i brendshëm i ekipit
shtetëror reflekton qëllimin
madhor të ekipit në respekt të
kuadrit të parimeve të miratuara
në platformën e negociatave nga
Kuvendi i Kosovës. Qëllimi 
madhor i negociatave dhe
kuadri i parimeve mbi të cilat ai
realizohet kërkojnë që ekipi të
performojë në mënyrë sa më
unike, të jetë i palëkundur gjatë
tërë procesit negociues dhe i
pandikueshëm nga faktorë
brenda dhe jashtënegociatorë. 
E theksojmë këtë fakt se historia
e negociatave dëshmon shumë
raste kur ekipe negociatore kanë
humbur unitetin e brendshëm,
janë lëkundur përgjatë procesit
dhe, akoma më keq, janë
ndikuar nga faktorë brenda dhe
jashtënegociatore, duke
rrezikuar seriozisht arritjen e
qëllimit madhor dhe duke
shkelur parimet bazë për 
arritjen e qëllimit. 

Duke pasur parasysh se 
diplomacia serbe është më e
vjetër dhe më me përvojë se
diplomacia e Kosovës, sikundër
duke marrë në konsideratë se
kemi të bëjmë me ekipe 
negociuese rivale dhe
jobashkëpunuese, është jashtë
mase e rëndësishme që ekipi
negociator i Kosovës të
mbështetet fuqishëm në proces
nga faktorët brendanegociator, e
sidomos nga faktorët jashtëne-
gociator. Kjo mbështetje do ta
siguronte dhe do ta ruante
unitetin e ekipit rreth qëllimit
kryesor dhe parimeve bazë për
realizimin e tij.
Krahas unitetit, diversiteti i
ekipit negociator, bazuar në
individualitetet përbërës të veta,
ka peshë shumë të madhe në
cilësinë e negociatave. Për këtë
është e domosdoshme të bëhet
një ndarje rolesh brenda ekipit,
duke pasur parasysh tiparet
individuale të secilit anëtar.
Ndarja e roleve e bën ekipin
dinamik brenda vetvetes, kreativ
në proces, inovativ në taktika
dhe befasues për kundërshtarin
në ecurinë e negociatave. Nëse
uniteti lexohet më qartësisht
edhe nga ekipi kundërshtar,
diversiteti i roleve të anëtarëve
të tij në dinamikë e sipër është
më pak i lexueshëm dhe, për
rrjedhojë, më befasues për
kundërshtarin.
Ndarja e roleve kërkon përgatitje
të veçantë për secilin anëtar të
ekipit. Çdo rol ka specifika. Janë
përafërsisht pesë role domos-
doshmërishtt të aplikueshme
brenda ekipit. Njëkohësisht,
secili nga pesë rolet është hallkë
e një procesi unik. Nga ana
tjetër, çdo anëtar duhet t'i njohë
dhe të di edhe rolet e të tjerëve.
Kjo jo vetëm për ta kuptuar mirë
njëri-tjetrin gjatë negociatave,
por edhe për faktin se në një
moment të caktuar anëtarët e
ekipit për arsye taktike do të
duhet t'i këmbejnë rolet me
njëri-tjetrin shumë shpejt 
dhe pa u kuptuar nga ekipi
kundërshtar. Ndërsa diversifikimi
i roleve dinamizon ekipin
përkundrejt kundërshtarit,
ndryshimi i roleve ndërmjet tyre
krijon befasi surprizuese të
paparashikueshme nga kundër-
shtari. Pra, anëtarët e ekipit
negociator lypset ta ruajnë
unitetin ekipor, të marrin role të
ndryshme në ekip si dhe të
zotërojnë më shumë se një rol
'just in case'.

2. PPërcaktimi ii ttaktikave
bazë ttë nnegociatave

Përgjatë historisë së negociatave
janë konsoliduar një sërë 
taktikash negocimi. Nëse
strategjia e negocimit përmban
qëllimin dhe objektivat madhore
të përmbajtjes që synohet të

arrihet, taktika e negocimit
përmban rrugët dhe mënyrat që
do të duhet të përdoren 
për arritjen e qëllimit dhe
objektivave të negociatave.
Taktikat pa strategji të qartë 
ngelen rrugë dhe metoda pa
përmbajtje. Ndërsa strategjia pa
taktikat relevante ngelet një
lëndë e pajetësuar.
Taktikat janë të shumta. Suksesi
varet në zgjedhjen e tyre. Lypset
një zgjedhje sa më relevante me
strategjinë dhe objektivat 
madhore të palës, por edhe të
kundërshtarit, me raportin e
natyrën e palëve negociuese, me
vendin dhe kohën e negocimit,
me konjukturën e brendshme,
rajonale dhe ndërkombëtare,
me faktorët mbështetës dhe
kundërshtues dhe, së fundi, një
taktikë në përputhje me burimet
njerëzore, mbështetjen logjistike
dhe kapacitetet financiare.
Janë gjashtë taktika themelore
që vijnë nga praktika botërore e
negociatave, të cilat nevojiten të
studiohen me kujdes nga ekipi
negociator, të asimilohen mirë
dhe të dizajnohen për t'u 
përdorur nga ekipi negociator
përgjatë procesit të negociatave.
Është një punë shumë delikate
që kërkon përgatitje të thellë
profesionale. Kjo sepse gabimet

taktike lehtësisht mund të prod-
hojnë gabime përmbajtjesore.
Pra, gabimet taktike mund të
cenojnë ose ta rrezikojnë arrit-
jen e qëllimit dhe të objektivave
madhore të ekipit negociator.    

3. ZZgjedhja ee tteknikave
më ttë ppërshtatshme   

Me zgjedhjen e taktikave të
negocimit, bazuar në gjashtë
modele taktikash fondamen-
tale botërore, është e domos-
doshme të seleksionohen edhe
teknikat më të përshtatshme
që do të përdoren gjatë taktiz-
imeve në procesin negociator
me qëllim të arritjes së qëllimit
dhe objektivave madhore të
negociatave. 
Nëse negociatat kanë një qëllim
dhe disa objektiva, taktikat
negociuese janë përafërsisht
gjashtë, ndërsa teknikat e
negocimit janë mbi dhjetë. Pra,
kemi kështu një qëllim, 
tri-katër objektiva madhore,
afërisht gjashtë taktika negoci-
uese dhe rreth dhjetë teknika
më të sprovuara negocimi.
Çdo ekip negociator, në
mënyrë të veçantë ekipet që
kanë më pak njohuri dhe 
përvojë mbi negociatat, nevojitet

të përgatiten intensivisht për
zotërimin e strategjisë,
unitetin ekipor dhe diversitetin
e roleve ndërmjet tyre, për
zgjedhjen dhe përvetësimin e
taktikave negociuese dhe 
për seleksionimin dhe
zotërimin e plotë të teknikave
të negocimit. 
Duke pasur parasysh pikërisht
këtë natyrë komplekse dhe të
komplikuar të negociatave,
presidenti amerikan, Kenedi,
thoshte: "Të mos kemi frikë të
negociojmë, por të mos 
negociojmë pa pasur frikë".
Është momenti që ekipi 
negociator i Kosovës të bëjë
përgatitje, përgatitje dhe sërish
përgatitje. Përgjegjësia e ekipit
negociator në paqe është po aq
e rëndësishme sa ajo e ushtrive
në luftë. Fitoret e trimave të
luftës finalizohen me fitoren e
të mençurve në negociata.
Kështu, trimat dhe të mençurit
realizojnë një qëllim dhe
objektiva të përbashkëta në
dobi të kombit dhe popullit të
vet. Trimat dhe të mençurit
janë dy asetet më të çmuara të
kombit dhe popullit. Kosova i ka
këto dy asete. Ndaj negociatat e
saj do të jenë po aq triumfuese
sa edhe betejat çlirimtare për liri
dhe pavarësi.

Këshilla profesionale për ekipin 
negociator të Kosovës

FERIZAJ, 220 SHKURT - Një person
ka vdekur të mërkurën pasi
është qëlluar me armë zjarri
në Ferizaj. Zëdhënësi i
Policisë së Kosovës për këtë
rajon, Agim Gashi, ka thënë
për "Radion Evropa e Lirë" se
personi i qëlluar është i gjinisë

mashkullore. "Rasti ka ndod-
hur rreth orës 12:30, afër
rrethrrotullimit, përkatësisht
afër Stacionit të Autobusëve.
Bëhet fjalë për një gjuajtje me
armë zjarri. Policia dhe ndih-
ma e shpejt kanë dalë në
vendin e ngjarjes. Sipas

mjekut kujdestar, një person
ka ndërruar jetë. Ai është i
moshës 25-30 vjeç", ka thënë
Gashi, duke shtuar se policia
ka arrestuar një person të
dyshuar dhe është gjetur
arma me të cilën dyshohet se
është kryer vrasja.

Vritet një person në Ferizaj

LONDËR, 220 SHKURT -
Kryeministrja britanike, Theresa
May, tha se do të dërgojë për
votim në parlament një 
marrëveshje të rishikuar të
Brexit-it, sa më parë që të jetë e
mundur. Megjithatë, ajo tha se
kjo do të ndodhë pasi të 
sigurohen ndryshimet e 
marrëveshjes nga Bashkimi
Evropian, transmeton Reuters.
"Natyrisht, jemi në diskutime
me Bashkimin Evropian dhe do
të kërkojmë një votë përsëri në
këtë parlament kur është e
mundur të sjellim një 
marrëveshje që merret me

çështjet të cilat janë ngritur
këtu", i tha May Parlamentit 
britanik.
Megjithatë, Bashkimi Evropian
tha se ka pak shpresë se mund të
ndryshojë diçka nga bisedimet
të cilat kryeministrja britanike
Theresa May do t'i zhvillojë me
zyrtarët e BE-së, në lidhje me
marrëveshjen e Brexit-it.
"Nuk ka lëvizje të mjaftueshme
për mua që të mund të supozoj
për një diskutim të frytshëm",
tha presidenti i Komisionit
Evropian, Jean-Claude Juncker.
Parlamenti britanik ka votuar
kundër marrëveshjes aktuale për

Brexit-in. 
Kryeministrja May është duke
insistuar që Mbretëria e
Bashkuar të mos "bllokohet" në
marrëveshjen për kufirin irlan-
dez, që parasheh moskthimin e
kontrolleve kufitare, pavarësisht
çfarë pakti arrin Mbretëria me
BE-në.
Vendimi për Brexit ka ardhur pasi
52 për qind e votuesve kanë 
votuar për dalje të Britanisë nga
BE-ja në krahasim me 48 për qind
që kanë kundërshtuar atë, në 
referendumin e mbajtur më 2016.
Britania pritet të largohet nga
BE-ja më 29 mars të këtij viti.

May vvazhdon ppërpjekjet ppër nnjë mmarrëveshje ttë rrishikuar ttë BBrexit-iit

MOSKË, 220 SHKURT - Presidenti
rus, Vladimir Putin ka thënë se
nëse Shtetet e Bashkuara 
pozicionojnë raketa me rreze të
mesme në Evropë, Rusia do të
shënjestrojë jo vetëm shtetet ku
ekzistojnë këto armë, por edhe
gjithë Shtetet e Bashkuara.
Në fjalimin e tij drejtuar kombit
më 20 shkurt, Putin ka përsëritur
qëndrimet e tij se Shtetet e
Bashkuara janë tërhequr nga
Pakti Bërthamor i vitit 1987 për
të zhvilluar sisteme raketore të
mbrojtjes.
Shtetet e Bashkuara kanë 
njoftuar më 2 shkurt se do të
largohen nga ky Traktat në 
periudhë gjashtëmujore, pasi
Uashingtoni dhe NATO-ja kanë
akuzuar vazhdimisht Moskën
për zhvillim të raketës 9M729, të
njohur ndryshe edhe si SSC-8.
Rusia ka mohuar këto akuza,
duke njoftuar se po ashtu do të
largohet nga Traktati, i cili 
u ka ndaluar të dyja shteteve,
zhvillimin, prodhimin dhe pozi-
cionimin e raketave balistike me
rreze 500 deri në 5000 kilometra.
Putin ka thënë se Rusia nuk 
përbën kërcënim për Shtetet e
Bashkuara mirëpo dëshiron
marrëdhënie "miqësore dhe të
barabarta" me Shtetet e
Bashkuara.
Përveç kësaj, Putin ka akuzuar
Shtetet e Bashkuara për injorim
të "interesave legjitime" të
Rusisë, dhe për organizim të
aktiviteteve të dëmshme, duke
përfshirë sanksionet
ekonomike.
Putini, po ashtu, ka bërë thirrje
për varg masash për të ngritur
mirëqenien e familjeve ruse,
teksa sondazhet kanë treguar se

popullariteti i liderit rus ka rënë
në krahasim me të kaluarën.
Në fjalimin e tij vjetor drejtuar
kombit, më 20 shkurt, Putini ka
thënë se shteti i tij tani mund të
investojë në burime "kolosale"
në zhvillim, duke përdorur
paratë "e fituara dhe jo të
huazuara".
Putini u ka premtuar rusëve
kushte më të mira për jetesë
"brenda vitit".
Putini ka dominuar politikën në
Rusi për dy dekada, duke 
shërbyer ose si kryeministër ose
si president nga viti 1999.
Më 2018, Putini, 66-vjeçar është
rizgjedhur në pozitën e 
presidentit për një tjetër 
mandat gjashtëvjeçar. Kritikët
kanë thënë se ai arritur të krijojë
monopol duke shtypur opoz-
itën politike dhe kundërshtarët
tjerë.
Ngjarja e së mërkurës, do të
shënojë herën e 15-të që Putini
ka bërë një fjalim të tillë.
Bazuar në sondazhet e fundit,
Putini gëzon shumë më pak
respekt në krahasim me vitet e
kaluara, për shkak të kushteve
ekonomike. Më shumë se një në
pesë rusë tani jeton në varfëri,
sipas një hulumtimi të një 
instituti që ka lidhje me Kremlinin.
Rusia ende përballet me 
sanksionet ndërkombëtare për
shkak të aneksimit të Krimesë
nga Ukraina më 2014, si dhe për
mbështetjen e separatistëve në
lindje të Ukrainës, zonë në të
cilën më shumë se 10,300 
persona kanë vdekur nga prilli i
vitit 2014.
Ky adresim është vetëm një nga
tri fjalimet vjetore të Putinit,
duke përfshirë konferencën

pyetje-përgjigje me publikun, si
dhe konferencën me gazetarë.
Gjatë adresimit të vitit të kaluar,
Putini ishte fokusuar në
forcimin e arsenalit ushtarak. Ai
pati prezantuar gjashtë armë
me kapacitet bërthamor, duke
pretenduar se ajo janë të pakra-
hasueshme në gjithë botën.
Burimet qeveritare kanë treguar
se në fjalimin e këtij viti, Putini
do të fokusohet në çështjet e
politikës së jashtme.
Putini do të mbajë fjalim në
kohën kur po shënohet pesë
vjetori i protestave që janë 
mbajtur në Kiev më 2014, të
cilat kanë detyruar presidentin e
afërt me Moskën, Viktor
Yanukovych që të largohet në
Rusi.
Megjithatë, organizata
ndërkombëtare, Amnesty
International ka thënë se siste-
mi i drejtësisë për vepra penale

në Ukrainë ka "ka penguar
drejtësinë" sa u përket rasteve të
shkeljes së të drejtave të njeriut
nga ana e policisë gjatë këtyre
protestave.
Drejtori i kësaj organizate me
bazë në Londër, Colm
O'Cuanachain, i ka bërë këto
komente më 19 shkurt, datë e
cila ishte shënuar si një nga më
të rëndat në protestat e asaj
kohe.
"Pesë vjet janë shumë kur është
fjala për drejtësinë dhe për 
shumicën e viktimave, që kanë
vuajtur në duart e policisë
ukrainase, drejtësia nuk është
duke u parë", ka thënë ai gjatë
një vizite në Kiev.
Në këto protesta janë vrarë më
shumë se 100 persona dhe 2,500
të tjerë janë plagosur, për shkak
të përleshjeve të protestuesve
me forcat e sigurisë.
Sipas autoriteteve ukrainase, në

mesin e të vdekurve përfshihen
edhe 13 zyrtarë policorë.
Në fund të vitit 2018, Zyra e
Prokurorit të Përgjithshëm në
Ukrainë ka njoftuar se ka 
identifikuar 441 të dyshuar, 
shumica prej tyre ish-zyrtarë të
zbatimit të ligjit.
Vëzhgues për të drejtat të 
njeriut kanë thënë se rastet e
288 individëve janë dërguar në
gjykatë, derisa 52 prej tyre kanë
rezultuar me vendimeve 
gjyqësore.
Sipas tyre, nga 48 dënimet e
shqiptuara "vetëm nëntë 
persona janë ndëshkuar me
burg, mirëpo asnjëri prej tyre
nuk ka qenë ish-zyrtar policor".
"Premtimet janë bërë dhe janë
dhënë zotime të mëdha nga
autoritetet, pas udhëheqjes së
Yanukovychit, mirëpo koha dhe
faktet flasin vetë", ka thënë
Cuanachain.

Putin i drejtohet kombit, teksa 
popullariteti i zbehet

Në fjalimin e tij drejtuar kombit të mërkurën,
presidenti i Rusisë Vladimir  Putin ka përsëritur
qëndrimet e tij se Amerika është tërhequr nga
Pakti Bërthamor i vitit 1987 për të zhvilluar 
sisteme raketore të mbrojtjes dhe nëse ShBA-ja
pozicionon raketa me rreze të mesme në
Evropë, Rusia do të shënjestrojë jo vetëm
shtetet ku ekzistojnë këto armë, por edhe gjithë
ShBA-në

Khloe Kardashian dhe
Tristan Thompson janë
ndarë, raporton "TMZ". Ky

lajm është ende i pakonfirmuar
pasi nuk ka asnjë detaj dhënë
nga Tristan ose Khloe, por "TMZ"
raporton se ai e tradhtoi përsëri.

Me sa duket, në natën e së

dielës ai u pa duke u puthur me
shoqen e ngushtë të Kylie
Jennerit, Jordyn Woods. Tristan
ishte në qytet për ta kaluar Ditën
e Shën Valentinit me Khloe, por
mori pjesë në një ndejë vetëm
pak net më vonë kur thuhet se
edhe u puth me Jordyn.

Khloe nndahet 
nga ii ddashuri, 

e ttradhtoi ppërsëri

Hakerët publikojnë
videon intime të Nicole

Scherzingerit dhe
Lewis Hamiltonit

Lady Gaga ndahet
nga i fejuari

Lady Gaga dhe i fejuari i saj
Christian Carino janë ndarë.
Këngëtarja dhe agjenti i 

njohur nuk janë më së bashku.
Lajmin e konfirmoi përfaqësuesi i
Gaga's për "Just Jared".
Thashethemet se të dy nuk janë më

bashkë filluan kur Gaga është parë
pa unazën e saj të fejesës në
Grammy Awards 2019 në fillim të
shkurtit. Ajo nuk e përmendi të
dashurin gjatë fjalimit të saj kur
mori çmim për këngën e saj
"Shallow" në filmin 'A Star Is Born'.

Një video intime e Nicole
Scherzingerit me ish të
dashurin e saj Lewis Hamilton

është publikuar në internet nga 
hakerët. Video tregon ish-çiftin e
famshëm në çastet intime në krevat.

Nicole dhe Lewis u lidhën në vitin
2007 dhe i dhanë fund marrëdhënies
së tyre në 2015-n Pamjet e publikuara
ishin regjistruar me telefon. Video dy
minuta e 30 sekonda u bë virale në
mediat online.

Marco Borriero godet sërish,
jo në fushën e blertë, por në
jetën private. Ish-sulmuesi i

Milanit, Juves dhe Romës, i tërhequr
nga futbolli rreth dy javë më parë pas

përvojës së shkurtër tek Ibiza në 
kategorinë e tretë spanjolle, tashmë
ka një të dashur të re. Bëhet fjalë për
Gilda Ambrosion, modele dhe
blogere e njohur.

E dashura e re 
e futbollistit 

të njohur italian 

PESHORJA
Kundërshtitë
që keni në

familje 
lidhur me një

çështje të caktuar, gjatë ditës
së sotme do të thellohen.
Vendimi juaj bie ndesh me

shumë persona.

AKREPI
Sot 

ëndërroni
për dashurinë

dhe keni marrë
pamjen e një romantiku të
thekur. Realizojini ëndrrat
kur t'ju ofrohet mundësia.

SHIGJETARI
Jeni

shumë të
shoqërueshëm

sot dhe do ta
gjeni veten në ambiente të

ndryshme që nuk kanë lidhje
me rutinën tuaj të 

përditshme.

BRICJAPI
Kur

zhyteni në
punë 

harroni 
gjithçka tjetër. Sot duhet t'i
përkushtoni pak më shumë

kohë rrethit tuaj shoqëror që
ju ndien mungesën.

UJORI
Sot

paraqitet
një ditë

shumë e
bukur për ju. Kur ka gjëra

interesante në qytet ju jeni të
parët që do të shkoni vetëm

ose me miqtë.

PESHQIT
Një ditë

mjaft 
produktive

dhe me plot
angazhime interesante. Sot

do të jeni në një vorbull
ndjenjash të panjohura.

DASHI
Do të

ndani me
një mik një

problem që ju
mundon. Mbase duke folur
do të dini të zgjidhni edhe
mënyrën më të mirë për ta

përballuar.

DEMI
Posesiv,
por edhe

mjaft 
simpatik në

komunikim, sot do ta tërhiqni
vëmendjen e një kolegu të ri

në kompaninë tuaj.

BINJAKËT
Nëse jeni
munduar

për të 
arritur në

zgjidhjen përfundimtare të
një problemi, sot do të

kërkoni t'ju njihen meritat.

GAFORRJA
Sot po

investoni
në blerje

për gjërat në
shtëpinë tuaj. Doni të krijoni
një ambient sa më komod

për familjen.

LUANI
Çdo gjë

po shkon
vaj në

ditën tuaj,
miqësitë, biznesi si dhe jeta

juaj sociale. Një event në
mbrëmje do t'ju ritakojë me

një mik të vjetër.

VIRGJËRESHA
Sot keni

mjaft
dyshime

dhe lëkundje
mendimi lidhur me një 

person të caktuar. Do t'ia
shprehni këtë gjë partnerit, i

cili do t'ju këshillojë.

Udhëtarët që po fluturonin me një aeroplan
nga Xhakarta për në Pekanbaru u tmerruan
kur mbi koka iu lëvizte një akrep helmues.
Disa udhëtarë filluan të ngrihen nga karriget,
e disa të tjerë rrinin në distancë. Stafi i 
aeroplanit e hapi dollapin, në përpjekje që ta

kapë, por akrepi ishte më i shpejtë dhe arriti të
fshihej. Ende nuk dihet prej nga erdhi akrepi,
ndërsa besohet se atë po e transportonte
dikush në mënyrë ilegale.

E rrallë

Akrepi sshfaqet nnë
aeroplan, ttmerron
udhëtarët

FOTO E DITES

- Zoti doktor, çfarë sëmundje kam?
- Ti pinë shumë dhe punon pak.
- Atëherë, të lutem, thuama latinisht emrin e
sëmundjes, se dua t'ia them gruas.

Një vajzë e re mban një kovë të thyer plastike të mbushur me ushqime
në kokën e saj në Kano në Nigerinë Veriore. /AP/

E jashtëzakonshme 

B A R S O L E TA  E  D I T Ë S

Në ora 16:00
“THE GRINCH” 3D, 

I Animuar/Komedi/Familjar; 1 ore 30 min

Rolet: Benedict Cumberbatch, Rashida Jones,
Kenan Thompson, Cameron Seely, Angela

Lansbury, etj.

Regjia: Scott Mosier, Yarrow Cheney

Në ora  17:30
“THE NUTCRACKER

AND THE FOUR
REALMS” 3D

Aventure/Fantazi/Familjar; 1 ore 39 min

Rolet: Keira Knightley, Mackenzie Foy,
Eugenio Derbez, Mathew Macfayden,
Helen Mirren, Morgan Freeman, etj.

Regjia: Lasse Hallstrom, Joe Johnston

Në ora 19:30
“MORTAL

ENGINES” 3D,
Komedi; 1 ore 51 min

Rolet: Hugo Weaving, Hera Hilmar,
Robert Sheehan, Jihae, Ronan Raftery,
Leila George, Patrick Malahide, Stephen

Lang, etj.

Regjia: Christian Rivers

Në ora 22:00
“HUNTER KILLER”, 

Aksion/Aventure/Fantazi; 2 ore 08 min

Rolet: Gerard Butler, Gary Oldman,
Common, Linda Cardellini, Toby Stephens,

Michael Nyqvist, Caroline Goodall, etj.

Regjia: Donovan Marsh

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Mjekët ii nnxorën 
nga bbarku ddy 
kilogramë ggurë
Gjatë një operimi mjekët e një spitali në Korenë
e Jugut i kanë nxjerrë nga barku një pacienti,
masën prej dy kilogramësh gurë dhe objekte të
tjera. Gurë, kapakë të shisheve dhe disa objekte
të tjera janë gjetur në barkun e 54-vjeçarit, pasi

i kishte përpirë për një kohë të gjatë, në përp-
jekje që ta ndalonte ankthin dhe depresionin.

GJILAN, 220 SHKURT - Sadat
Pajaziti nuk do të jetë më tra-
jner i skuadrës së Gjilanit.
Klubi nga Anamorava në një
njoftim ka bërë me dije se e ka
ndërprerë bashkëpunimin me

Pajazitin. "Skuadra e Gjilanit
ditën e sotme, me marrëveshje
të dyanshme, ka ndërprerë
bashkëpunimin me trajnerin
e deritanishëm, Sadat
Pajaziti. Ushtrues detyre në

postin e trajnerit është caktuar
Alban Hyseni. Klubi futbollistik
SC Gjilani e falënderon
Pajazitin për kontributin e
dhënë deri më sot dhe i uron
suksese në vazhdimin e 

karrierës", thuhet në njof-
timin e Gjilanit. 
Ndeshja e fundit e Pajazitit në
krye të skuadrës së Gjilanit
ishte derbi ndaj Dritës, i cili
përfundoi me rezultat 3-1.

Gjilani nndahet mme PPajazitin, HHyseni ttrajner ii ppërkohshëm

Veton ZZYMBERI 

PRISHTINË, 220 SHKURT - Komisioni
Disiplinor i shkallës së parë në
Federatën e Futbollit të Kosovës
nuk është treguar aspak tolerant
ndaj lojtarëve që nuk i kanë
respektuar rregullat sportive në
ndeshjet e xhiros së parë të sezonit
pranveror në IPKO Superligë. Një
prej katër lojtarëve të dënuar
është mbrojtësi i Dritës, Fidan
Gërbeshi, i cili nuk ka të drejtë të

luaj në tri ndeshjet e radhës me
arsyen se në derbin ndaj Gjilanit
është ndëshkuar me karton të kuq
pas fyerjeve ndaj lojtarëve
kundërshtarë. Gërbeshi të
mërkurën për "Epokën e re" ka
thënë se nuk e ka merituar një
dënim të tillë dhe se kartoni i kuq
ishte vetëm për t'i barazuar kar-
tonët për të dyja skuadrat: Dritën
dhe Gjilanin. "Lojtari kundërshtar
më ka ofenduar, pastaj të njëjtën
gjë e kam bërë edhe unë. Gjyqtari
më ka ndëshkuar vetëm mua për

fyerje, por jo edhe lojtarin kundër-
shtar. Mendoj se ky karton ka
qenë vetëm për ta barazuar num-
rin e kartonëve për secilën
skuadër, sepse Nika ishte
ndëshkuar paraprakisht me kar-
ton të kuq sepse e goditi me kokë
lojtarin tonë", ka thënë Gërbeshi,
i cili është i vendosur të ankohet

brenda tetë ditësh në shkallën e
dytë për ta zbutur dënimin. "Tri
ndeshje janë shumë dhe ky
dënim është i pamerituar.
Megjithatë, kështu e parasheh
Rregullorja e Komisionit
Disiplinor të FFK-së. Do të bëj
ankesë dhe besoj se do të merret
parasysh, sepse tri ndeshje

moslojë janë më të vërtetë
shumë", ka thënë Gërbeshi. 
Përveç mbrojtësit të Dritës,
Komisioni Disiplinor i shkallës së
parë në Federatën e Futbollit të
Kosovës ka dënuar edhe lojtarin e
Gjilanit, Anis Nika, me katër
ndeshje moslojë. Nika në ndesh-
jen derbi e kishte goditur me kokë
një lojtar të Dritës dhe gjyqtari
kryesor e kishte përjashtuar me
karton të kuq. Një tjetër lojtar i
dënuar është edhe Torviol
Stullqaku i KEK-ut. Ky i fundit e
kishte goditur me bërryl lojtarin e
Llapit dhe nuk do ta ketë mundës-
inë ta ndihmojë skuadrën në dy
ndeshjet e radhës. Me dy ndeshje
moslojë është dënuar edhe mbro-
jtësi i Flamurtarit, Bennash
Qaunsha. Ky i fundit u përjashtua
nga loja me karton të kuq, pasi në
ndeshjen ndaj Prishtinës ndërhyri
si lojtar i fundit. Ndërsa janë
hapur procedura disiplinore ndaj
Dritës, Gjilanit dhe Ballkanit. 

PRISHTINË, 220 SHKURT - Ministri i
Kulturës, Rinisë dhe Sportit, Kujtim
Gashi, në kuadër të mbështetjes
financiare për federatat e sportit, ka
nënshkruar sot memorandum
bashkëpunimi me gjashtë federa-
ta. Në bazë të memorandumit,
Federata e Xhudos e Kosovës
mbështetet financiarisht në vlerë
prej 172 400 eurosh, dokument të
cilin për këtë federatë e nënshkroi
kryetari i Federatës së Xhudos së
Kosovës, Agron Kuka. Me
Federatën e Sportit Shkollor të
Republikës së Kosovës u nën-
shkrua memorandum
bashkëpunimi për mbështetje

financiare në vlerë prej 86 400
eurosh, memorandum të cilin në
emër të kësaj Federate e nënshkroi
kryetari Ardian Telaku. Po ashtu,
Federata e Çiklizmit e Kosovës u
mbështet me mjete financiare në
vlerë prej 45 624 eurosh. Për këtë
federatë nënshkroi kryetari i feder-
atës, Avni Nuha. 
Në emër të Federatës së Shahut,
kryetari Nysret Avdiu nënshkroi
memorandumin e bashkëpunim-
it, i cili i mundëson përkrahje
financiare kësaj federate në vlerë
prej 49 980 eurosh. Federata e
Pingpongut u mbështet me mjete
financiare në vlerë prej 82 864

eurosh. Memorandumin e nën-
shkroi kryetari i kësaj federate,
Nehat Çitaku. Ndërkaq për feder-
atën Skitare të Kosovës, kryetari i
kësaj federate nënshkroi memo-
randum bashkëpunimi me vlerë
financiare 85 824 eurosh. Këto
memorandume bashkëpunimi u
nënshkruan me qëllim të realizmit
të objektivave dhe synimeve të
këtyre federatave për vitin 2019.

Mjetet dhe raportimi i mjeteve të
shpenzuara, në bazë të memoran-
dumeve, parashihet të bëhen në
periudhë tremujore. S'mund të
procedohen mjetet për periudhën
pasuese pa u kryer periudha para-
prake. Ministri Gashi ka thënë se
me nënshkrimin e këtyre memo-
randumeve ne si Ministri e Sportit
jemi të përkushtuar që t'i mbësht-
esim federatat sportive me qëllim

që të ndihmojmë sa më shumë
sportin në vendin tonë dhe kjo
mbështetje ashtu siç e parasheh
rregullorja për kategorizimin e
sporteve dhe në bazë të rezultateve
të treguara. "Jam jashtëzakonisht i
përkushtuar që sporti të avancohet
sa më shumë dhe se mbështetja e
MKRS-së për sportin është një
stimulim që sportistët dhe feder-
atat të punojnë sa më shumë dhe
të vazhdojnë të na bëjnë të ndihe-
mi krenarë në garat e ndryshme si
dhe ta promovojmë vendin tonë
përmes sportit", ka thënë ministri
Gashi. 
Ndërkaq përfaqësuesit e këtyre
federatave e falënderuan ministrin
Gashi për mbështetjen e vazh-
dueshme që po jep për sportin në
vendin tonë. Ata u shprehën të
lumtur se me nënshkrimin e këtyre
memorandumeve tani më do të
kenë mundësi që të realizojnë në
vazhdimësi objektivat dhe synimet
e tyre për vitin 2019.

Gërbeshi: Dënim i rëndë, 
ankohem në shkallën e dytë

MKRS-ja, mbi gjysmë milioni euro 
për gjashtë federata 

Komisioni Disiplinor e ka dënuar Fidan Gërbeshin me
tri ndeshje moslojë, por mbrojtësi i Dritës ka thënë për
"Epokën e re" se dënimi është i pamerituar dhe se do
të ankohet. "Tri ndeshje janë shumë dhe ky dënim
është i pamerituar. Megjithatë, kështu e parasheh
Rregullorja e Komisionit Disiplinor të FFK-së. Do të bëj
ankesë dhe besoj se do të merret parasysh, sepse tri
ndeshje moslojë janë me të vërtetë shumë", ka thënë
Gërbeshi për "Epokën e re"

"Jam jashtëzakonisht i përkushtuar që sporti të
avancohet sa më shumë dhe se mbështetja e
MKRS-së për sportin është një stimulim që
sportistët dhe federatat të punojnë sa më shumë
dhe të vazhdojnë të na bëjnë të ndihemi krenarë në
garat e ndryshme si dhe ta promovojmë vendin tonë
përmes sportit", ka thënë ministri Kujtim Gashi

BERGAMO, 220 SHKURT - Portieri i
Kombëtares së Shqipërisë, Etrit
Berisha, është kthyer në një 
titullar të padiskutueshëm tek
Atalanta dhe shpreson që këtë
sezon të kapë një vend në
Evropë. Ëndrra është Liga e
Kampionëve, por ajo humbje

me Milanin i ka komplikuar
gjërat. Ditën e djeshme 
"gardiani" i Kombëtares së
Shqipërisë ka qenë i ftuar në
dyqanin zyrtar të Atalantës dhe
ka dhënë autografe për të pran-
ishmit. "Është argëtuese të jesh
këtu, pasi ka shumë tifozë që

vijnë për ne dhe shpresoj të
argëtohen. Të shtunën e kaluar
nuk ka shkuar mirë, pasi mund
të merrnim diçka më shumë me
Milanin. Ishte sfidë e përbërë
nga gabime, por gjithsesi ka
kaluar dhe do të fokusohemi të
shkojmë aty ku e meritojmë.

Jemi përballur me të gjitha
ekipet deri tani dhe kemi bërë
lojë të mirë. Kemi treguar se
mund ta kemi këdo përballë.
Mundësitë janë që të bëjmë
gjëra të mëdha dhe të 
argëtohemi ne dhe tifozët", ka
thënë Berisha.

Berisha: AAtalanta nnuk kka ffrikë nnga aasnjë kkundërshtar

Muntari lëndon Manajn 
Rey Manaj është sërish i pafat, por këtë herë e pëson nga
Sulley Muntari. Pas dëmtimit të rëndë që pësoi në fytyrë disa
javë më parë, që e detyroi të vendoste një maskë si mjet
mbrojtës për të luajtur, tashmë sulmuesi i kombëtares
kuqezi ka marrë një tjetër goditje. Manaj është dëmtuar në
seancën e fundit stërvitore të Albacetes, pas një ndërhyrjeje
të ashpër që ka pësuar nga ish-mesfushori i Interit dhe
Milanit, Sulley Muntari, i cili prej disa javësh është bërë pjesë
e skuadrës spanjolle në Segunda Division. Ganezi njihet për
temperamentin e tij luftarak dhe lojën e rëndë. Ky është
dëmtimi i dytë në vetëm pak kohë për 21-vjeçarin nga
Lushnja dhe tashmë mbetet vetëm për t'u përcaktuar shkalla
e lëndimit. Manaj po zhvillon një sezon të mirë me
Albaceten që renditet në vendin e parë të Segunda Division
dhe synon ngjitjen në La Liga, pasi shqiptari ka realizuar deri
tani 5 gola në kampionat dhe 1 në Kupën e Mbretit.

Kloppi: Është rezultat i mirë
Liverpooli ka luajtur pa gola me Bayern Munchenin në
ndeshjen e parë të 1/8 së finales në "Anfield", por trajneri
Jurgen Klopp e vlerëson si rezultat të mirë. "Ishte një ndeshje
e tensionuar nga të dyja ekipet. Nuk është një ndeshje që do
ta mbajmë mend pas 30 vjetësh. Mbrojtja ishte e mirë, 
mbajtëm portën e paprekur pa Virgil van Dijkun dhe shumë
njerëz nuk do ta prisnin këtë. Shumë gjëra ishin vërtet mirë,
por nuk jam 'mbi hënë'. Megjithatë, jam në rregull. Nuk
është rezultat ëndrrash, por është i mirë", ka thënë Kloppi.

Kovaqi: Në 'Anfield' ia 
arritëm qëllimit 
Trajneri i Bayern Munchenit, Niko Kovaq, është shfaqur i
lumtur pas rezultatit në ndeshjen e parë ndaj Liverpoolit 
(0-0). "Mendoj se të gjithë bënë një punë shumë të mirë.
Ekipi ishte i vendosur mirë taktikisht dhe nuk patëm dobësi
si në aspektin fizik dhe në atë psikologjik. Ishim të gjithë të
përgatitur për kundërshtarin. Nëse skuadra ka një strukturë
të mirë jemi të aftë t'ia bëjmë të vështirë golin edhe një
skuadre si Liverpuli. Në këtë stadium të duhet të kesh shumë
guxim. E arritëm qëllimin tonë me barazimin, ndërsa tani
duam të qartësojmë gjithçka në Gjermani", ka thënë Kovaqi.

FIFA dënon Porton 
Komisioni Disiplinor i FIFA-s e ka dënuar Porton me 44 mijë
euro për rastin e Yacine Brahimit. Skuadra portugeze e 
transferoi sulmuesin në vitin 2014 nga Granda, por që ishte
paralajmëruar nga shtëpia më e madhe e futbollit para se të
ndodhte marrëveshja. Porto shkeli rregullat e transferimeve
të lojtarëve, duke përfshirë një palë të tretë në transferimin e
Brahimit. FIFA do ta shikojë më  detajisht rastin, ndërsa
skuadra portugeze mund të  suspendohet për një vit nga
transferimi i lojtarëve.

Zidane ose Lampardi zëvendësojnë
Sarrin
Maurizio Sarri s'i ka punët mirë në "Stamford Bridge", 
prandaj Chelsea është duke llogaritur që tash ta gjejë
pasuesin e tij. Dy emrat potencialë që mund ta pasojnë 
italianin janë Zinedine Zidane dhe Frank Lampard, shkruan
"Sky". Sarri mund të shkarkohet nëse rezultatet nuk 
përmirësohen nga The Blues. Me mbarim të sezonit Chelsea
do ta shikojë mundësinë që të arrijë marrëveshje me 
ish-trajnerin e Real Madridit, Zidanen, apo ish-kapitenin e
vet, Frank Lampard, që ka impresionuar me debutimin e tij
si trajner i Derby Countyt.

SHKURT 

PRISHTINË, 220 SHKURT - Kampionia
Olimpike, Majlinda Kelmendi, do
të rikthehet të premten në gara,
pas pushimit që bëri në Grand
Slamin e Parisit. Krenaria e
sportit të Kosovës do të garojë në
Grand Slamin e Dyseldorfit që
mbahet prej të premtes deri të
dielën. Majlinda, e cila do të garo-
jë të premten në kategorinë deri
në 52 kilogramë, është garuesja e
vetme që do të përfaqësojë
Kosovën, pasi xhudistët e tjerë,
Akil e Nora Gjakova, Distria
Krasniqi dhe Loriana Kuka, do të
pushojnë. Grand Slami i
Dyseldorfit është gara e dytë këtë
vit për medalisten e artë
Olimpike, pas medaljes së artë të
fituar muajin e kaluar në Grand
Prixin e Tel Avivit. Në Dyseldorf
marrin pjesë 683 garues nga 97
shtete, ndërsa Grand Slami është
i vlefshëm për pikë Olimpike
Tokio 2020. "Dyselforfi është një
ndalesë vendimtare në rrugën

drejt Lojërave Olimpike Tokio
2020 dhe Kampionatit Botëror të
Xhudos që mbahet në Tokio këtë
vit. Kampionët Olimpikë dhe të
botës do të garojnë në Gjermani,

ku tifozët e xhudos mund të
presin një garë spektakolare", ka
deklaruar presidenti i Federatës
Ndërkombëtare të Xhudos,
Marius Vizer për "ijf.org". 

Majlinda Kelmendi garon 
në Dyseldorf

LONDËR, 220 SHKURT - Arsenali e
humbi ndeshjen e parë ndaj
Bate Borisovit (1-0), por tifozët e
skuadrës angleze presin paraqit-
je krejtësisht ndryshe në ndesh-
jen që zhvillohet sot (e enjte) në
Angli. Skuadra e Arsenalit e
kishte mposhtur Bate Borisovin

në ndeshjen e fundit të zhvilluar
në "Emirates" me rezultat 6-0.
Në ndeshjen e javës së kaluar,
trajneri Unay Emery e la në
Londër Mesut Ozilin, kurse
Pierre-Emerick Aubameyang
ishte në bankën rezervë dhe kjo i
ka irrituar tifozët e Arsenalit, të

cilët kanë kërkuar edhe
shkarkimin e trajnerit. Ndërsa si
skuadra të kualifikuara pritet të
konfirmohen edhe Napoli, Interi
dhe Chelsea në saje të fitoreve në
ndeshjet e para. Ndeshje intere-
sante do të zhvillohet në Rusi në
mes të Zenitit dhe Fenerbahçes.
Kjo e fundit e kishte fituar
ndeshjen e parë me rezultat 1-0,
por rusët do ta bëjnë të
pamundurën për ta përmbysur
rezultatin. 

Arsenali kërkon përmbysjen e
rezultatit ndaj Bate Borisovit

LIGË E EVROPËS 

18:55 Arsenal - BATE Borisov
18:55 Dinamo Zagreb - Viktoria Plzen
18:55 Eintracht F. - Shakhtar D.
18:55 Napoli - Zuerich
18:55 Salzburg - Club Brugge
18:55 Valencia - Celtic
18:55 Villarreal - Sporting 
18:55 Zenit - Fenerbahçe
21:00 Leverkusen - Krasnodar
21:00 Benfica - Galatasaray
21:00 Chelsea - Malmoe 
21:00 Dynamo K. - Olympiacos
21:00 Genk- Slavia Prague
21:00 Inter - Rapid W.
21:00 Real Betis - Rennes

Prishtinë

Zana Kastrati shpall të pavlefshëm 
dokumentin identifikues te lëshuar nga Kolegj
AAB me numër  RE-4896/14

Enver Zhegrova shpall te pavlefshme
dëftesën e vitit të -III- të SHMT "Hasan Tahsini" në
Obiliq.

Virgjil Mangjolli anulim biznesi SHPK me NRB
70539519, duke filluar nga data 20.02.2019 DPT
"ANILA" Skenderaj.

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet në
lagjen e Boshnjakëve në Mitrovicë. Për informata
më të hollësishme mund të na kontaktoni në këtë
numër të telefonit: 049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet ele-
mentare, dy dhoma, kuzhinë e veçanet
me pamje nga parku me çmim sipas mar-
rëveshjes tel: 045-891-338 ose 
049-616-139

Shitet  banesa në Lakërishte përballë
Procredit Bankës, hyrja e parë kati i 9 bane-
sa ka 50m2 me dokumentacion të rregullt,
çmimi52 000€. Për info 044/672-439. 

Lëshohet me qira banesa në lakërishte
afër Procredit bankës është e mobiluar
50m2 për një çift çmimi është 220€. Për
irno 044/672-439.

Shes banesën hyrja e 7 mbi kurriz te
banesat e gjelbërta përball shkollës
"Xhemajl Mustafa" e rinovuar tërësisht.
Banesa ka 82 metra katror. 3 dhoma, sallon,
shpajz dhe ballkon + taras me shfrytëzim.
Çmimi  75000 Euro me para te gatshme, por
bej edhe ndërrim me banesë me të vogël në
Prishtinë ose banesë më të madhe në Fushë
Kosovë sipas marrëveshjes. Numri 
kontaktues:  044 672 439

Lëshoj banesën me qira e cila gjendet
prapa AAK-së me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e tel: viber +37744162783 dhe
049/900-994.

Lëshoj banesën me qira në lagjen Bregu
i Diellit te Furra "Qerimi2", i ka dy dhoma të
fjetjes, sallon me kuzhinë, shpajz dhe dy
ballkona. Për info 044/332-640.

Lëshoj banesën me qira ne lagjen Bregu
i Diellit 2 te banesat e bardha, afër Shkollës
Iliria banesa është dy dhomshe e mobiluar
komplet, për info lajmërohuni në tel:
044/262-940 dhe 049/ 737-867.

Kërkoj kamerier me përvojë pune.
Gjendemi në Prishtinë te sheshi "Zahir
Pajaziti". Nr: kontaktues- 045-999-985.

Lëshoj banesën me qira, e cila gjendet
prapa AAK-së, me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e telefonit: 044-162-783.

Lëshohet banesa me qira kati i parë , në
rr. Esat Mekuli, çmimi i volitshëm. Për info.
044/ 477-107 Prishtinë. Çmimi shumë i
volitshëm dhe është e mobiluar komplet.

Lëshohet banesa me qira ne qendër të
Prishtinës afër Sheshit Zahir Pajaziti, banesa
është dy dhomshe e mobiluar, lëshohet me
qira prej 1 qershori deri me 1 gusht (dy
muaj), çmimi sipas marrëveshjes. Për 
informata në tel. 044/171-328.]

Lëshoj banesën me qira në lagjen Bregu
i Diellit te Furra Qerimi2, i ka dy dhoma të
fjetjes , sallon me kuzhinë, shpajz dhe dy
ballkona. Për info 044/332-640.

>> SHPALLJE TË VOGLA <<

Auto Shkolla 
“RITMO - L” 

Prishtinë

Eksperienca jonë
- përfitimi i juaj.

Ju mirëpret:
Stafi i Auto Shkollës " Ritmo -L "

Tel / kontakt: 
044 248 173
044 200 604
044 375 333 


